
Rhagair

Emyr Roberts, Uwch Berchennog Cyfrifol

Prosiect Strategaeth Leoli Merthyr Tudful oedd cyfnod 
cyntaf cynllun Llywodraeth Cynulliad Cymru i wasgaru 
swyddi’r gwasanaeth sifil ar draws Cymru. 

Fel Uwch Berchennog Cyfrifol prosiect adleoli mawr cyntaf 
Llywodraeth Cynulliad Cymru, roeddwn yn ymwybodol 
iawn o’r angen am ganlyniad llwyddiannus. Cafodd y prosiect 
gychwyn simsan, gyda chryn dipyn o wrthwynebiad a 
sinigiaeth, ond gwnaed ymdrech fawr i wrando ar yr hyn yr 

oedd staff yn ei ddweud a cheisio ymgorffori’r safbwyntiau hyn. Rwy’n credu bod 
y canlyniad wedi mynd y tu hwnt i ddisgwyliadau’r rhan fwyaf o bobl ac mae’r 
swyddfa yn esiampl ragorol ar gyfer y prosiectau adleoli nesaf.

Mae staff eraill Merthyr Tudful o’r un farn,

• “I mi y rhan orau oedd y gallu i siarad â phobl yn fy Nghyfarwyddiaeth 
fy hun a chael ein cydleoli am y tro cyntaf erioed. Rwy’n credu’n 
bendant ei fod wedi gwella cyfathrebu ar draws y tîm ac wedi 
gwneud gwahaniaeth”.

• “Mae gweithio ym Merthyr yn llawer gwell na Pharc Cathays. Mae’r adeilad 
yn olau ac yn eang ac yn rhoi synnwyr o gysylltu â’r amgylchedd”.

• “Mae awyrgylch cyfeillgar iawn yn swyddfa Merthyr, yn enwedig ymysg 
staff y ffreutur”.

Mae’r swyddfa wedi profi ffyrdd newydd, arloesol o weithio gyda’r cysyniad 
o Weithio Heb Rwystrau yn cael ei dreialu mewn 3 man yn y swyddfa. Er gwaethaf 
pryderon cynnar, mae’r staff cysylltiedig bellach yn ffafriol i’r cysyniad. 
Mae adroddiad gwerthuso ar wahân ar y peilot hwn ar gael hefyd.

Mae swyddfa Merthyr Tudful yn Rhyd-y-car bellach yn cynnwys dros 450 o staff. 
Symudwyd dros 390 o swyddi o Gaerdydd a swyddfeydd eraill yn 2006, a chrëwyd 
60 o swyddi eraill, llawer ohonynt yn cael eu llenwi gan bobl o’r gymuned 
gyfagos. Mae’r swyddfa yn darparu amgylchedd gweithio rhagorol ac mae’r staff 
yn defnyddio’r cyfleusterau ym Merthyr Tudful a’r cyffiniau, gan helpu i gyfrannu 
at yr economi leol ac ymgysylltu â’r gymuned leol.



Hoffwn ddiolch i Sue Essex, y Gweinidog dros Gyllid a Llywodraeth Leol bryd 
hynny, am ei chefnogaeth i’r Prosiect hwn. Diolchaf hefyd i dimau Rhaglen 
a Phrosiect y Strategaeth Leoli yn ogystal â’r bobl sy’n gweithio yn swyddfa 
Merthyr Tudful sydd wedi gwneud y fenter hon yn gymaint o lwyddiant.

1. Crynodeb Gweithredol
Erbyn 2010, bydd tair swyddfa newydd wedi eu sefydlu ym Merthyr Tudful, 
Aberystwyth a Chyffordd Llandudno. Bydd y rhain yn cefnogi amcan 
Llywodraeth Cynulliad Cymru o wella dulliau cyflwyno gwasanaethau i bobl 
Cymru trwy ddarparu ystod lawn gwasanaethau Llywodraeth y Cynulliad yn agos 
i’r gymuned Gymreig. Agorodd swyddfa Merthyr Tudful yn nhymor yr hydref 2006; 
bydd Aberystwyth yn agor yn ystod haf 2009 a Chyffordd Llandudno yn 2010.

Mae sefydlu’r swyddfeydd hyn nid yn unig yn gwella hygyrchedd a chyfathrebu, 
ond bydd hefyd yn ysgogi twf economaidd yn yr ardaloedd lleol ac yn gwella’r 
amgylchedd gweithio ar gyfer staff Llywodraeth Cynulliad Cymru. Bydd cyfleoedd 
gyrfa newydd ar gael ar draws Cymru hefyd.

Llywodraeth Cynulliad Cymru sy’n berchen ar Raglen y Strategaeth Leoli, 
ac mae’r Gweinidogion, y Bwrdd Gweithredol a Staff yn brif randdeiliaid. Caiff ei 
gweithredu gan Dîm Rhaglen y Strategaeth Leoli a’i bartneriaid er mwyn trawsnewid 
Llywodraeth Cynulliad Cymru o sefydliad canolog ei ffocws i sefydliad sy’n 
cynrychioli Cymru gyfan. Bydd y Rhaglen yn arwain at wella dulliau cyflwyno 
gwasanaethau a’u gwneud yn fwy hygyrch er mwyn bodloni gofynion pobl Cymru.

Mae’r adroddiad hwn yn rhoi dadansoddiad cynhwysfawr o’r meysydd hyn: 
cyllid, yn cynnwys costau refeniw a chyfalaf; risgiau a materion; gwersi a ddysgwyd; 
manteision; llywodraethu; amcanion ac offer Prince2; polisïau Adnoddau Dynol; 
personél sy’n cael eu cynnwys yn y prosiect; parhad busnes a throsglwyddo 
swyddogaethau i’r swyddfa; newid busnes trwy ffyrdd arloesol o weithio; 
cynaliadwyedd a mynediad i’r anabl.  

2. Cyflwyniad

2.1 Cefndir - Adolygiad Fullerton

Ym mis Hydref 2001 cytunodd Llywodraeth Cynulliad Cymru i gynnal adolygiad o 
strwythurau sefydliadol gyda’r amcan cyffredinol o ddatblygu strategaeth i adleoli 
mwy o swyddi Llywodraeth Cynulliad Cymru y tu allan i Gaerdydd.

Un o’r argymhellion craidd oedd na allai Llywodraeth Cynulliad Cymru bellach 
gynnal y ffaith bod y rhan fwyaf o’i swyddogaethau gweithredol wedi eu lleoli 
yng Nghaerdydd a’r cyffiniau. Roedd dadleuon brwd dros ateb mwy amrywiol yn 
ddaearyddol ar gyfer gwasanaethau’r Llywodraeth yng Nghymru. Atgyfnerthwyd 
yr achos dros ddatganoli ymhellach gan bolisïau Llywodraeth Cynulliad Cymru 
ei hun a’i hymrwymiad i Adfywio Economaidd, Cynhwysiant Cymdeithasol, 
Datblygu Cynaliadwy, Cyfle Cyfartal ac Amrywiaeth. 

Nododd Adroddiad Fullerton nad oedd y seilwaith cyflenwi gweithredol a 
gweledigaeth a gwerthoedd y sefydliad yn gydnaws â’i gilydd. Argymhellodd 
yr adroddiad gamau gweithredu i fynd i’r afael â hyn ac i ailgyflwyno synergedd 
rhwng gweithrediadau/gweithredoedd corfforaethol a gwerthoedd/dyheadau 
corfforaethol.

Yn gryno, rhagwelodd yr adroddiad;

• Rwydwaith o chwe phrif swyddfa Llywodraeth Cynulliad Cymru o 
amgylch Cymru. Roedd hyn yn cynnwys ein tair swyddfa bresennol yng 
Nghaernarfon, Caerfyrddin a Llandrindod, a sefydlu tair swyddfa newydd, 
aml-swyddogaeth yng Nghymoedd De Cymru, Canolbarth/Gorllewin 
Cymru a Gogledd Cymru, pob un â lle ar gyfer hyd at 300 o staff. 
Rhagwelai hyn gynnydd disgwyliedig o 900 o leiaf yn nifer swyddi 
Llywodraeth y Cynulliad y tu allan i Gaerdydd erbyn 2007;

• Y dylai gweithredu’r strategaeth adleoli gael ei “arwain gan adeiladau”. 
Mae hyn yn golygu caffael safleoedd ymlaen llaw, tra bod y busnes o nodi 
meysydd gwaith ar gyfer adleoli ac ymgynghori â staff yn cael ei derfynu. 
Dylai’r swyddfeydd newydd gael eu lleoli mewn ardaloedd sy’n gymharol 
ddifreintiedig yn economaidd (Amcan 1) ac yn agos at brif gysylltiadau 
trafnidiaeth gyhoeddus, yn cynnwys y rheilffordd. Dylai’r adeiladau 
fod yn ddigon amlwg i gael eu hadnabod yn lleol fel swyddfeydd 
Llywodraeth Cynulliad Cymru;

• Y dylid symud meysydd gwaith i leoliadau sy’n adlewyrchu’r maes 
gwaith hwnnw neu’n cynnwys y prif gwsmeriaid ar ei gyfer; a bod pob 
lleoliad newydd yn cynnwys o leiaf un is-adran bolisi ac un swydd 
Uwch Wasanaeth Sifil;

• Bod Cyrff a Noddir gan Lywodraeth y Cynulliad (CNLCau) yn adlewyrchu’r 
prif amcan o leoli swyddi y tu allan i Gaerdydd. Dylai adolygiadau CNLCau 
ystyried yr opsiynau ar gyfer adleoli. Yn arbennig, os yw meddiannaeth 
yr eiddo yn dod i ben yn naturiol, dylai pob CNLC mewn ymgynghoriad 
â’r is-adran nawdd berthnasol yn Llywodraeth Cynulliad Cymru, 
gyflwyno achos busnes ar gyfer adleoli yn rhywle arall yng Nghymru.

2.2 Ymateb Llywodraeth Cynulliad Cymru i Adroddiad 
Fullerton  

Ym mis Awst 2002 cytunodd Prif Weinidog Cymru a’r Gweinidog dros Gyllid, 
Llywodraeth Leol a Chymunedau y dylid gweithredu’r strategaeth a ddeilliodd o 
adolygiad Fullerton. Cadarnhaodd y Cabinet y strategaeth hon ym mis Hydref 2002. 

Sefydlwyd Bwrdd Rhaglen i oruchwylio gweithredu’r Strategaeth. 
Ystyriwyd i ddechrau bod y gweithredu’n cael ei arwain gan adeiladau, 
a rhagwelwyd y byddai darparu’r adeiladau yn digwydd mewn tri chyfnod: 
Cyfnod 1 - gwireddu presenoldeb mawr gan Lywodraeth Cynulliad Cymru 
ym Merthyr Tudful; Cyfnodau 2 a 3 â’r nod o ddarparu presenoldeb mawr 
i Lywodraeth Cynulliad Cymru yng Nghanolbarth a Gogledd Cymru. 

Canolbwyntiodd y gwaith cychwynnol ar ddod o hyd i leoliad ac yna’r 
swyddogaethau y dylid eu lleoli ym Merthyr Tudful. Ar ôl chwilio’n drwyadl 
am eiddo, cytunwyd y byddai adeilad newydd yn cael ei adeiladu ar Barc Busnes 
Rhyd-y-car, gyferbyn â’r A470 ar gyrion Merthyr Tudful. 

Ym mis Mawrth 2003, penderfynwyd bod cwmpas y Strategaeth Leoli yn fwy 
pellgyrhaeddol na delio â materion adeiladau yn unig. Roedd goblygiadau hefyd 
ar gyfer gweithredu busnes Llywodraeth Cynulliad Cymru yn ei gyfanrwydd a 
bod yn ddibynnol iawn ar faterion Adnoddau Dynol. Felly cynhaliwyd adolygiad 
o gwmpas y Strategaeth Leoli a rhoddwyd strategaeth rheoli rhaglen ddiwygiedig 
ar waith.

3. Rhaglen y Strategaeth Leoli

3.1 Dull Rheoli’r Strategaeth Leoli

Rheolir Rhaglen y Strategaeth Leoli yn unol ag egwyddorion Rheoli Rhaglenni 
Llwyddiannus ac mae prosiectau unigol yn dilyn dull PRINCE2 (Prosiectau mewn 
Amgylchedd Rheoledig). Mae’r dull Rheoli Risg wedi cael ei ymgorffori hefyd.

Sefydlwyd Rhaglen y Strategaeth Leoli a ddeilliodd o hyn i oruchwylio’r dull 
gweithredu, gan ganolbwyntio ar y manteision a’r gallu cynyddol a ddeuai 
i’r sefydliad. 

Roedd y Rhaglen yn cynnwys Prosiectau Gweithredu o dan arweiniad cleientiaid 
ynghyd â phrosiectau cymorth deallus sy’n galluogi cyflenwyr. Sefydlwyd Tîm 
Rheoli Rhaglen ar wahân ac ymroddedig i oruchwylio a chyfarwyddo’r gweithredu 
cyffredinol. Mae’r diagram isod yn dangos y prosiectau ar yr adeg honno: 
prosiectau adeiladu ym Mae Caerdydd, Merthyr Tudful, Gogledd a Chanolbarth 
Cymru; ac ailwampio swyddfeydd ym Mharc Cathays a CADW.

Rhaglen y Strategaeth Leoli

Tîm y Rhaglen

Cyfarwyddwr
Rheolwr
Cymorth

Busnes a
Phrosesau
Cyfrannol

Prosiectau G
alluogi

Cyfathrebu

Cyllid

Polisi

Ymgynghorwyr

Prosiectau Gweithredu
Adnoddau Dynol

TGCh

Adeiladau

Merthyr
Tudful

Cyffordd
Llandudno

Aberystwyth

Cathays/
y Bae

Nantgarw

Roedd y prosiect o dan arweiniad y cwsmer gyda thîm rheoli prosiect ymroddedig. 
Ategwyd y prosiect trwy gyflwyno tri phrosiect Galluogi:

• Adeiladau 

• Adnoddau Dynol 

• Newid Busnes a TGCh 

4. Prosiect Merthyr Tudful 
Yn dilyn y cyhoeddiad gan Weinidogion mai Merthyr Tudful fyddai’r dewis safle 
ar gyfer y swyddfeydd newydd cyntaf, cadarnhaodd yr Ysgrifennydd Parhaol mai’r 
swyddogaethau i gael eu hadleoli i’r swyddfa newydd fyddai:

• Y Gyfarwyddiaeth Gymunedau 

• Yr Is-adran Diogelwch Cymunedol

• Y Gyfarwyddiaeth Dai

• Swyddfa Gwasanaeth Swyddogion Rhenti De Cymru 

• Swyddfa Cyllid Ewropeaidd Cymru (WEFO)

Cyfanswm y staff oedd i gael eu hadleoli oedd rhyw 320. Erbyn adeg yr adleoliad 
ym mis Hydref 2006, fodd bynnag, roedd niferoedd y staff, yn cynnwys y 
swyddogaethau corfforaethol, yn 451. 

Datblygwyd Achos Busnes a Dogfen Cychwyn Prosiect, a oedd yn cyfiawnhau’r 
angen busnes ac yn darparu sylfaen ar gyfer awdurdodi dechrau’r prosiect.

4.1 Bwrdd y Prosiect

Sefydlwyd strwythur trefnu prosiect yn unol â Prince 2 a’r egwyddor rheoli trwy 
eithriad. Roedd Bwrdd y Prosiect yn gyfrifol am gyfeiriad a rheolaeth gyffredinol 
y prosiect, o fewn y goddefiadau a sefydlwyd ar lefel rhaglen ac a nodwyd yn y 
Ddogfen Cychwyn Prosiect. Cymeradwyodd y Bwrdd yr holl gynlluniau a’r cynnyrch 
a nodwyd a chyfarwyddwyd rheolwr a thîm y prosiect i ymgymryd â gwaith 
penodol i ddatblygu’r prosiect. 

Roedd aelodau’r Bwrdd (gweler Atodiad A) yn cynnwys y prif ddefnyddiwr 
(cwsmer) a’r budd busnes (cyflenwr) yn y prosiect. Yn unol â hynny, cynrychiolwyd 
y ddwy brif Adran a oedd i gael eu hadleoli ar lefel Cyfarwyddwr a Rheolwyr 
Prosiect pob un o’r Prosiectau Galluogi. Mynychodd Ochr yr Undebau Llafur 
y Bwrdd fel sylwedyddion.    

Roedd y tri phrosiect galluogi hefyd yn adrodd yn ôl i’w Byrddau Prosiect 
perthnasol. Roedd gan bob un ei gynllun prosiect a’i linell amser ei hun, a bwydwyd 
prif gerrig milltir pob un i gynllun prosiect Adleoli cyffredinol Merthyr Tudful. 

4.2 Grŵp Cyfeirio Cwsmeriaid

Sefydlwyd Grŵp Cyfeirio Cwsmeriaid i gynrychioli safbwyntiau eang y 
cwsmeriaid a fyddai’n cael eu lleoli yn y swyddfa newydd, gan sicrhau bod yr 
adeilad, y swyddfeydd a’r gwasanaethau, cyhyd â phosibl, yn bodloni gofynion 
y cwsmer. Cyfarfu’r Grŵp yn ôl yr angen i ystyried opsiynau dylunio a chyflenwi 
ar gyfer y swyddfa newydd. Roedd gan y Grŵp ran weithredol mewn amryw 
o benderfyniadau yn ymwneud â’r swyddfa yn cynnwys gwasanaethau arlwyo, 
cynllunio gofod a dylunio mewnol, dyluniad ardaloedd ymneilltuo, cynllun symud, 
protocolau ar gyfer y swyddfa newydd, a gofynion o ran offer. Ar adegau, cafodd 
y Grŵp y gwaith o wneud penderfyniadau neu fwydo ei safbwyntiau i Fwrdd y 
Prosiect iddynt hwy wneud penderfyniad.

4.3 Tîm Prosiect Merthyr Tudful

Amcan craidd y Timau Prosiect (gweler Atodiad A) oedd rheoli trosglwyddiad 
didrafferth swyddogaethau penodol Llywodraeth Cynulliad Cymru i swyddfa 
Merthyr Tudful. 

5. Hanes y Prosiect 

5.1 Dull Gweithredu - Graddfa amser a’r hyn oedd i’w gyflawni

Rhannwyd y prosiect yn bum cyfnod gydag amcangyfrif o raddfeydd amser. Er na 
wnaeth darluniad y cyfnodau newid, diwygiwyd y dyddiadau trwy gydol y prosiect 
mewn ymateb i newidiadau i’r raddfa amser ar gyfer cwblhau’r adeilad.

Cyfnod
Dyddiad 
cwblhau

Canlyniad allweddol

1. Cychwyn y Prosiect 16/07/03 • Bwrdd y Prosiect yn llofnodi’r 
Ddogfen Cychwyn Prosiect

• Bwrdd y Prosiect yn cytuno 
ar Gynllun y Prosiect

• Bwrdd y Prosiect yn cytuno 
ar amserlen ddangosol 
gweithgareddau Adnoddau Dynol 

• Bwrdd y Prosiect yn cytuno 
ar gynllun cyfathrebu’r Prosiect 

2. Cynllunio: Mireinio 
manylebau TGCh ac 
adeilad y cwsmeriaid  
a derbyn polisïau 
Adnoddau Dynol

31/03/04 • Bwrdd y Prosiect yn cytuno ar 
y manylebau i’w cyflwyno i’r 
Prosiect Galluogi Adeiladau erbyn 
Rhagfyr 2003

• Polisïau Adnoddau Dynol yn cael 
eu cyflwyno i Fwrdd y Prosiect 
ar ôl cytundeb gan y Bwrdd 
Gweithredol (trwy’r Prosiect 
Adnoddau Dynol)

• Cymeradwyo’r briff TGCh ym 
mis Awst 2003

• Sefydlu proses rheoli parhad 
busnes ym mis Mehefin 2004

Cyfnod
Dyddiad 
cwblhau

Canlyniad allweddol

3. Adeiladu a dodrefnu’r 
adeilad

17/09/2006 Hysbysiad gan Brosiect yr Adeilad 
ynghylch: 
• Cwblhau cragen yr adeilad
• Cwblhau’r cynllun mewnol
• Gosod dodrefn
Hysbysiad gan yr Is-adran Rheoli 
Gwybodaeth Fusnes ynghylch:
• Gosod seilwaith a chaledwedd 

TGCh
• Cwblhau profi systemau
• Hysbysiad ysgrifenedig gan 

y contractwr ynghylch 
trosglwyddo’r adeilad

4. Symud i’r swyddfa 
newydd: Gweithredu 
polisïau Adnoddau 
Dynol, symud a 
meddiannu 

19/09/2006 
i 18/11/2006

Cadarnhad gan Benaethiaid yr  
Is-adrannau ynghylch: 
• Strwythurau staffio’r 

swyddogaethau sy’n cael eu 
trosglwyddo yn gwbl gyflawn

• Recriwtio a gorffen hyfforddi 
staff newydd  

• Bwrdd y Prosiect yn llunio ac 
yn cytuno ar gynlluniau symud 

Cadarnhau gweithredu’r cynlluniau 
gyda chymorth y prosiect Adnoddau 
Dynol a’r Is-adran Adnoddau Dynol 
(Cyfleusterau ac Argyfyngau) 

5. Terfynu’r Prosiect 19/03/08 Bwrdd y Prosiect yn cytuno ar 
adroddiad terfynu.
Bwrdd y Prosiect yn cytuno ar 
Adroddiad y Gwersi a Ddysgwyd.
Bwrdd y Rhaglen yn derbyn.



10

6. Yr Adeilad a TGCh

6.1 Dod o hyd i’r safle

Dewiswyd y safle ar ôl i nifer o ardaloedd posibl gael eu nodi trwy chwiliad 
eiddo a gynhaliwyd gan G V A Grimley (gweler Atodiad B am y meini prawf). 
Dyma’r safleoedd a nodwyd: James Street Glynebwy, safle Corus Glynebwy, 
Parc Busnes Tredegar Cyfnod ll a Rhyd-y-car Merthyr Tudful. Cynhaliwyd asesiad 
masnachol o’r safleoedd posibl a gwnaed penderfyniad i fynd ymlaen â safle  
Rhyd-y-car ym Merthyr Tudful. 

6.2 Datblygu’r fanyleb - nodau dylunio a materion cynllunio

Datblygwyd y fanyleb ar gyfer yr adeilad gan Lywodraeth Cynulliad Cymru a’i 
hasiantau datblygu a’i gaffael ar sail dylunio ac adeiladu gyda chontract Joint 
Contracts Tribunal Cyf (JCT) yn newyddu’r tîm dylunio i’r Datblygwr yng nghyfnod 
D Sefydliad Brenhinol Penseiri Prydain (RIBA).

Cynhwyswyd y gofynion cynllunio yn y briff cynllunio gan yr awdurdod lleol 
ac roeddent yn cynnwys -

• cael synergedd ag adeiladau eisoes ar y llwyfandir is a rhoi ystyriaeth 
ddyledus i ddatblygiadau posibl yn y dyfodol ar y llwyfandir canol

• defnyddio llinellau to amrywiol a deunyddiau traddodiadol

Nid oedd unrhyw faterion cynllunio arwyddocaol ac roedd gan Lywodraeth 
Cynulliad Cymru berthynas dda â’r awdurdod cynllunio.

6.3 Manylion y cynllun gwreiddiol o’i gymharu â’r cynllun 
terfynol (nodi’r newidiadau a’u heffaith unigol ar y cynllun)

Ym mis Mai 2004 dyfarnwyd statws cynigydd a ffefrir i David McLean 
Developments ar gyfer adeiladu adeilad newydd Llywodraeth Cynulliad Cymru 
ym Merthyr Tudful. Gwnaed y bwriad hwn ar y sail y byddai David McLean 
Developments yn gweithredu fel y prif gyfrwng ariannu ar gyfer prydlesu’r 
adeilad gyda’r adeiladu wedyn yn cael ei is-gontractio i Carillion Construction 
Cyf. Roedd y rhaglen adeiladu wreiddiol yn nodi y câi’r adeiladu ei gwblhau erbyn 
tymor yr hydref 2005 gyda chyfnod o ddodrefnu er mwyn gallu symud i mewn tua 

Nadolig 2005. Yn fuan ar ôl dyfarnu’r contract, cynhaliwyd adolygiad dylunio mewn 
partneriaeth â Chomisiwn Dylunio Cymru. Lluniwyd adroddiad yn argymell rhai 
newidiadau i ddyluniad yr adeilad a mwy o ystyriaeth i wella’r amgylchedd gweithio 
a chynaliadwyedd yn yr adeilad. Cytunodd tîm prosiect Llywodraeth Cynulliad 
Cymru i weithredu rhai o’r argymhellion yn yr adroddiad a dechreuwyd ar gyfnod 
o ymgynghori gyda’r Tîm Dylunio.

Cymerodd y cyfnod o ymgynghori gyda’r tîm dylunio tua 4 mis a chymeradwyodd 
Bwrdd Prosiect yr Adeilad y dyluniad terfynol ym mis Hydref 2004. Roedd prif 
grynodeb y newidiadau dylunio yn canolbwyntio ar:  

• Gyfeiriadedd yr adeilad yn cael ei symud 180 gradd fel bod prif weddlun 
yr adeilad yn wynebu canol tref Merthyr Tudful

• Sythu a gwrthdroi cromlin yr adeilad

• Colli’r adain ganol a chodi’r ddwy adain allanol i greu adeilad 3 
llawr cyflawn

• Defnyddio llechi naturiol ar y to

• Gwelliannau i’r gwasanaethau Mecanyddol a Thrydanol yn yr adeilad 
i gefnogi’r ymdrech i gael statws rhagorol Dull Arfarnu Amgylcheddol 
y Sefydliad Ymchwil Adeiladu (BREEAM) o ran datblygu cynaliadwy.

Yn dilyn cymeradwyo’r dyluniad terfynol, cafwyd cyfnod o ystyried y manylion 
dylunio a rheoli gwerth gyda’r tîm dylunio, Carillion Construction Cyf a thîm 
prosiect Llywodraeth Cynulliad Cymru. Cynhaliwyd cyfarfodydd misol gan arwain 
at gytuno ar ddyluniad manwl terfynol ar gyfer yr adeilad ym mis Ionawr 2005. 
O ganlyniad, cytunwyd ar raglen ddiwygiedig ar gyfer cwblhau’r gwaith adeiladu 
erbyn canol mis Gorffennaf 2006. Ym mis Chwefror 2005 llofnodwyd Cytundebau’r 
Prydlesi gan Lywodraeth Cynulliad Cymru a David Mclean Developments. 
Dechreuodd y gwaith adeiladu ar y safle ym mis Ebrill 2005.

Diwygiwyd y rhaglen eto ym mis Rhagfyr 2005 yn dilyn cytundeb i geblau 
TG strwythuredig gael eu cynnwys fel rhan o’r prif waith contract. Yna cytunwyd 
ar ddyddiad diwygiedig ar gyfer cwblhau ymarferol, sef diwedd mis Awst 2006.

Gwahoddwyd Avid Design Consultants i gyflwyno cynigion ar gyfer datblygu 
cynllun dylunio mewnol ar gyfer amgylchedd gweithio swyddfa Merthyr Tudful. 
Roedd Avid Design Consultants yn gyfrifol am ddylunio a chydlynu’r gwaith 

mewnol a gweithiasant yn agos â thîm y Prosiect a’r Grŵp Cyfeirio Cwsmeriaid. 
Roedd y lliwiau mewnol a ddefnyddiwyd yn cynnwys porffor, browngoch a 
llwydlas, a oedd yn adlewyrchu lliwiau’r Bannau a’r cyffiniau. Defnyddiwyd 
rhywfaint o gerrig naturiol hefyd a gaiff eu hadlewyrchu yn nhirluniad yr adeilad.

6.4 Dull caffael

Rhoddodd y cabinet ganiatâd i fwrw ymlaen ag adeilad Merthyr Tudful ar ddiwedd 
2002. Yna cynhaliwyd ymarfer caffael cyfyngedig gan Awdurdod Datblygu Cymru 
ar gyfer adeiladu’r adeilad gydag opsiynau ariannu amrywiol yn ffurfio rhan o’r 
pecyn tendro. Rhoddwyd chwe chwmni ar restr fer o ddatblygwyr posibl ar gyfer 
y prosiect. Cynhaliwyd ymarfer oedi ac adolygu’r prosiect ym mis Gorffennaf 2003. 
Ar yr adeg hon ystyriwyd llwybr ariannu diwygiedig ac ar ôl ymgynghori, ffurfiodd 
ran o gaffaeliad cyfyngedig pellach gyda’r rhestr fer bresennol. Roedd y llwybr 
ariannu diwygiedig yn seiliedig ar opsiwn unigol ar gyfer prydles dros 15 mlynedd 
a chytundeb taliad terfynol ar gyfer ystyriaeth enwol. Cytunodd y Gweinidog 
dros Gyllid y dylai’r caffaeliad cyfyngedig fynd yn ei flaen a dosbarthwyd tendr 
diwygiedig ym mis Ebrill 2004. 

Caffaelwyd adeilad Merthyr Tudful trwy’r broses ddylunio ac adeiladu 
draddodiadol a chynhaliwyd ymarferion caffael ar wahân yn ôl trefniadau 
Cyfnodolyn Swyddogol yr Undeb Ewropeaidd (OJEU) ar gyfer y contract adeiladu 
ac i benodi tîm dylunio (Pensaer, Peiriannydd Strwythurol, Peiriannydd Mecanyddol 
a Thrydanol ac Ymgynghorydd Cost). Penodwyd y tîm dylunio gan Awdurdod 
Datblygu Cymru ar ddechrau 2003 cyn dyfarnu’r contract adeiladu. Roedd gan y 
Tîm Dylunio gontract gydag Awdurdod Datblygu Cymru yn wreiddiol a newyddwyd 
i’r Datblygwr wrth ddyfarnu’r contract adeiladu.

6.5 Strwythur Rheoli Tîm Prosiect Caffael yr Adeilad

Sefydlwyd tîm Caffael Adeilad (gweler Atodiad A) i ganolbwyntio’n gyfan gwbl 
ar elfennau adeiladu’r prosiect. Er mwyn rhoi mwy o sicrwydd, ac i fodloni 
argymhellion yr ymarfer oedi ac adolygu, cymerodd tîm prosiect ymroddedig 
o dan arweinyddiaeth y Rheolwr Prosiect, Allan Boyd - a enillodd gymhwyster 
Tystysgrif Cymhwysedd mewn Nawdd Prosiect Adeiladu - a bwrdd y prosiect 
gyfrifoldeb am Brosiect Caffael yr Adeilad yn ystod ail hanner 2003. Roedd y 
Bwrdd yn cynnwys uwch swyddogion o is-adrannau amrywiol yn cynnwys Ystadau, 
Caffael a Chyfleusterau Adnoddau Dynol. Mynychodd gweithiwr proffesiynol 

allanol ym maes adeiladu gyfarfodydd y Bwrdd hefyd gan roi cyngor i’r bwrdd 
ac i’r Uwch Berchennog Cyfrifol, Robin Shaw. Cafodd penderfyniadau a wnaed gan 
y Bwrdd eu cofnodi’n llawn a’u cymryd ar ôl ystyried unrhyw gyngor ar adeiladu, 
caffael a’r gyfraith a chan roi ystyriaeth ddyledus i risgiau hysbys. Gofynnwyd i’r 
cynrychiolydd Caffael ym mhob cyfarfod o’r bwrdd fynegi barn ynghylch a oedd 
y camau a gymerwyd ers y cyfarfod diwethaf yn cydymffurfio a chafodd y cyfle 
i leisio unrhyw bryderon eraill.

6.6 Cynaliadwyedd - BREEAM

BREEAM yw Dull Asesu Amgylcheddol y Sefydliad Ymchwil Adeiladu a dyma’r 
meincnod cydnabyddedig ar gyfer asesu perfformiad amgylcheddol adeiladau 
newydd. Caiff ei ystyried gan sectorau adeiladu ac eiddo’r Deyrnas Unedig fel 
y mesur arferion gorau mewn dylunio a rheoli amgylcheddol. Mae’r graddau’n 
amrywio o isafbwynt llwyddo i ragorol sef y radd uchaf y gellir ei chyrraedd. 
Ar adeg cytuno ar Friff y Prosiect ar gyfer rhaglen y Strategaeth Leoli, pennwyd 
mai Da Iawn fyddai’r radd isaf. O ganlyniad cafodd hyn ei gynnwys yn y fanyleb 
berfformio a ddosbarthwyd yn y pecyn tendro. Cyflwynodd tîm Gwneud 
Gweithrediadau Llywodraeth Cynulliad Cymru yn Fwy Gwyrdd ganllawiau 
newydd yn 2004 y dylai pob adeilad newydd ymdrechu i gyrraedd statws 
Rhagorol BREEAM.

Yn 2004, yn dilyn adolygiad dylunio Comisiwn Dylunio Cymru, roedd cyfle i 
wella’r statws i Ragorol. Er nad oedd hwn yn ofyniad yn y contract, penderfynodd 
tîm y Prosiect gael asesydd BREEAM i weithio mewn partneriaeth â’r contractwr 
adeiladu i nodi cyfleoedd i wella’r statws BREEAM. Roedd hyn yn dibynnu’n 
fawr iawn ar ewyllys da’r Contractwr adeiladu yn gweithio mewn partneriaeth 
â Llywodraeth Cynulliad Cymru i gyflwyno atebion priodol. Yn dilyn nifer o 
weithdai BREEAM, cytunwyd ar gynllun a fyddai’n galluogi cyflawni statws Rhagorol 
BREEAM. Gweithredwyd rhai o’r newidiadau fel rhan o’r adolygiad dylunio adeilad 
a rhoddwyd eraill ar waith fel rhan o’r manylion dylunio parhaus. Llwyddwyd i 
gyrraedd statws rhagorol BREEAM y Sefydliad Ymchwil Adeiladu ym mis Mai 2007. 

6.7 Hygyrchedd

Penodwyd JMU Access Partnership, rhan o Sefydliad Brenhinol Cenedlaethol Pobl 
Ddall, fel cynghorwyr mynediad ar gyfer y Strategaeth Leoli yn ystod haf 2004 ac 
roedd ganddo rôl allweddol yn dylanwadu ar ddyluniadau adeilad Merthyr Tudful. 
Roedd eu cyflwyno i’r prosiect yn amserol am iddynt chwarae rôl allweddol yn 

rhoi cyngor wrth adolygu dyluniad yr adeilad o fis Mehefin hyd at fis Rhagfyr 2004. 
Parhaodd i roi cyngor ac anogaeth trwy gydol y prosiect, a ddaeth i ben gydag 
archwiliad ym mis Rhagfyr 2006 pan gafodd yr adeilad ei feddiannu’n llawn. 

7. Pobl
Sylweddolwyd bod yn rhaid mabwysiadu dull cyfannol er mwyn sicrhau canlyniad 
llwyddiannus i’r prosiect. Byddai hon yn swyddfa gwbl weithredol o’r diwrnod 
cyntaf gan amharu cyn lleied â phosibl ar gyflenwi busnes. Roedd staffio tîm y 
prosiect yn adlewyrchu’r dull hwn gydag arbenigedd Adnoddau Dynol yn ofyniad 
allweddol ar gyfer Rheolwr y Prosiect ac aelodau’r tîm oedd yn cyflwyno’r 
polisïau pobl. 

Nodwyd y swyddi oedd i gael eu hadleoli yn 2001 ac erbyn i’r adleoli ddigwydd 
yn 2006, roedd y cynllun symud wedi cael ei weithredu fel y nodir yn y tabl isod:

Is-adran Lleoliad Gwreiddiol
Swyddi a 
nodwyd

Pobl a 
symudwyd

Y Gyfarwyddiaeth 
Gymunedau 

Yr Is-adran Diogelwch 
Cymunedol

Y Gyfarwyddiaeth Dai

WEFO

Swyddfa Rhaglen 
y Strategaeth Leoli

Parc Cathays/
Ffynnon Las, 
Caerdydd

358 319

Swyddfa Gwasanaeth 
y Swyddogion Rhenti 
De Cymru 

Mamhilad, Gwent 19 19

WEFO Cwm Cynon, 
Aberpennar

54 53

Wedi eu recriwtio 60 60

Nodwyd ar ddechrau’r prosiect y byddai’n hanfodol datblygu polisïau oedd yn 
canolbwyntio ar bobl a oedd yn cefnogi parhad busnes. Cytunwyd hefyd bod 
yn rhaid i’r polisïau hyn ddefnyddio polisïau Adnoddau Dynol corfforaethol fel 
sylfaen iddynt a dim ond ychwanegu at y rhain neu eu newid pan fyddai raid. 
Roedd Bwrdd Prosiect Adnoddau Dynol Rhaglen y Strategaeth Leoli yn gyfrifol 
am ddatblygu’r polisïau ategol a thrafod eu telerau ag Ochr yr Undebau Llafur 
Llywodraeth Cynulliad Cymru. Ymgynghorwyd â Bwrdd Prosiect Merthyr Tudful 
ynghylch pob polisi pobl cyn iddynt gael eu hystyried a’u llofnodi gan y Bwrdd 

Prosiect Adnoddau Dynol. Er mwyn sicrhau bod y polisïau pobl yn gyfiawn, yn deg 
ac yn addas i’r pwrpas, datblygodd y Bwrdd Prosiect Adnoddau Dynol hwy ar y cyd 
ag Ochr yr Undebau Llafur. Wedi eu datblygu, cytunwyd ar y rhain gydag Ochr yr 
Undebau Llafur a chynhaliwyd trafodaethau ac ymgynghori ffurfiol.

Roedd tair elfen strategol i’r Cynllun Pobl a ddatblygwyd ar gyfer Merthyr Tudful: 

• Pecyn Adnoddau Dynol Ychwanegol

• Polisi Adleoli

• Cynllun Hyfforddi

Datblygwyd cynllun cyfathrebu er mwyn sicrhau bod staff yn cael yr wybodaeth 
ddiweddaraf am ddatblygiad y Cynllun Pobl a’r ffordd yr oedd yn effeithio arnynt 
hwy fel unigolion.  

7.1 Gweithio gydag Ochr yr Undebau Llafur

Cafodd Grŵp Cyswllt Ochr Swyddogol/Ochr yr Undebau Llafur (y cyfeiriwyd 
ato’n ddiweddarach fel ffrwd gwaith Cydfforwm Trafod y Strategaeth Leoli) 
ei sefydlu o’r cychwyn gan y Prosiect Adnoddau Dynol. Pwrpas y Grŵp oedd 
sicrhau bod Ochr yr Undebau Llafur yn cael rhan weithredol yn natblygiad 
polisïau a gweithdrefnau a oedd yn cyfrannu’n uniongyrchol at gyflawni Prosiect 
Merthyr Tudful. Sicrhaodd hyn fod parhad busnes yn cael ei gynnal a bod materion 
staffio a oedd yn deillio o’r strategaeth yn cael eu rheoli mewn ffordd sensitif 
a chadarnhaol. Y Grŵp hwn hefyd oedd y fforwm ar gyfer trafod telerau Pecyn 
Adnoddau Dynol Ychwanegol Merthyr Tudful. Rheolwr y Prosiect Adnoddau 
Dynol oedd yn gyfrifol am gysylltu â’r grŵp hwn. 

Roedd Ochr yr Undebau Llafur yn cael ei chynrychioli ar Fwrdd Prosiect 
Merthyr Tudful a’r Bwrdd Prosiect Adnoddau Dynol yn ogystal â Grŵp Cyfeirio 
Cwsmeriaid Merthyr Tudful. Roedd cynrychiolwyr Ochr yr Undebau Llafur hefyd 
yn chwarae rhan weithredol yn y Grwpiau Gorchwyl a Gorffen a sefydlwyd 
i ddatblygu polisïau a gweithdrefnau Adnoddau Dynol oedd yn benodol i’r 
Strategaeth Leoli.

Roedd gan Ochr yr Undebau Llafur ran weithredol hefyd yn y gwaith o reoli 
achosion unigol yn deillio o sefydlu swyddfa Merthyr Tudful, yn enwedig 
y materion hynny oedd yn ymwneud â hawliau a lwfansau.

7.2 Cynnwys Staff

Unwaith y cafodd swyddi eu nodi ar gyfer adleoli, cynhaliwyd cyfres o gyfarfodydd 
gyda staff i esbonio sut y byddai’r prosiect yn cael ei gyflwyno. Cafwyd cryn 
wrthwynebiad gan rai aelodau o staff a wnaeth ddatgan na fyddent yn symud 
gyda’u swyddi. Mabwysiadodd Rhaglen y Strategaeth Leoli nifer o strategaethau 
i gynnwys staff er mwyn eu hannog i fod yn fwy cadarnhaol am y symud ac 
i sicrhau eu bod yn ymgysylltu â’r Prosiect. Nodir y niferoedd a recriwtiwyd yn 
Atodiad C. Nodwyd y risg o staff yn peidio â symud gyda’u swyddi fel y prif risg 
i gyflawni amcan y prosiect yn llwyddiannus, felly datblygwyd cryn adnoddau, 
amser ac ymrwymiad, yn cynnwys dylunio’r pecyn Adnoddau Dynol ychwanegol, 
i’w liniaru.

Datblygwyd cynllun cyfathrebu a oedd yn cynnwys datblygu gwefan Prosiect 
Merthyr Tudful, cylchlythyrau i staff a sesiynau holi ac ateb rheolaidd. Ceir mwy 
o fanylion am y cynllun cyfathrebu isod.

O ganol 2005 ymlaen, trefnwyd cyfres o ymweliadau i staff ymweld â safle’r 
swyddfa newydd i weld y cynnydd. Roedd yr ymweliadau hefyd yn cynnwys 
taith ymgyfarwyddo o amgylch Merthyr Tudful. Wrth i’r prosiect fynd yn ei 
flaen, trefnwyd ymweliadau ar sail is-adrannau er mwyn sefydlu cyd-destun 
y penderfyniadau dylunio ac adeilad. Rhoddwyd cyfle i staff a oedd yn 
ystyried teithio ar drafnidiaeth gyhoeddus roi cynnig ar y daith arfaethedig. 
Trefnodd aelodau o dîm y prosiect i fynd â’r swyddogion yn ôl i’w man gwaith 
yn dilyn yr ymweliad.

Fel rhan o gylch gorchwyl Bwrdd y Prosiect, cytunwyd i sefydlu Grŵp Cyfeirio 
Cwsmeriaid gyda dau gynrychiolydd o bob swyddogaeth oedd yn cael ei hadleoli. 
Ymgynghorwyd â’r Grŵp hwn ar ystod eang o bolisïau yn arbennig mewn perthynas 
â gweithredu’r swyddfa newydd yn cynnwys y polisi parcio ceir a’r ardaloedd 
peilot Gweithio Heb Rwystrau. Ffurfiodd aelodau’r Grŵp Cyfeirio Cwsmeriaid 
hefyd gnewyllyn nifer o Grwpiau Gorchwyl a Gorffen a sefydlwyd i ffurfio polisïau 
cychwynnol a gweld eu datblygiad nes iddynt gael eu cwblhau. Roedd y grwpiau 
hyn hefyd yn darparu rôl sicrhau ansawdd. Cafodd Ochr yr Undebau Llafur ei 
chynrychioli ar y Grŵp Cyfeirio Cwsmeriaid a’i gwahodd i gymryd rhan yn holl 
weithgareddau’r grwpiau gorchwyl a gorffen. 

7.3 Pecyn Adnoddau Dynol Ychwanegol

Datblygwyd y Pecyn Adnoddau Dynol ychwanegol mewn ymgynghoriad ag 
Ochr yr Undebau Llafur i gydnabod yr effaith sylweddol y byddai adleoli yn 
ei chael ar staff. Roedd y pecyn yn ychwanegol i Delerau ac Amodau Gwasanaeth 

Llywodraeth Cynulliad Cymru. Ceir copi o becyn ychwanegol Merthyr Tudful yn 
Atodiad D. Yn gryno, roedd y pecyn Adnoddau Dynol ychwanegol yn cynnwys:

• talu lwfans amhariad unigol o £2,500 i bob aelod cymwys o staff;

• costau teithio ychwanegol ar gyfer staff cymwys i gael eu talu dros dymor 
hwy o 5 mlynedd yn lle’r 3 blynedd safonol a 

• chyflwyno darpariaeth Benthyciad Beic Modur/Car trwy flaenswm 
cyflog i’w ad-dalu dros 6 blynedd os yw’r staff yn bodloni’r meini prawf 
cymhwyso.

7.4 Ystadegau Cyflenwi Lefel Uchel

Dyma’r ystadegau allweddol:

Elfen Pecyn
Cyfanswm 

hawliadau Staff a 
gymeradwywyd

Cyfanswm y Gost

Costau Teithio Ychwanegol 
(5 mlynedd)

193 £1,590,048.00

Costau Teithio Ychwanegol 
(3 blynedd)

66 £465,469.53

Cyfandaliad Cymhelliant 207 £517,500.00

Benthyciad Beic Modur/Car 58 £276,429.00

Cyfanswm y Gost £2,849,446.53

7.5 Meini prawf cymhwyso

Pwrpas y pecyn ychwanegol oedd lleihau’r risgiau parhad busnes i’r eithaf ac annog 
cymaint o staff â phosibl i symud gyda’u swyddi i’r swyddfa newydd. Felly’r meini 
prawf cymhwyso oedd bod yn rhaid i staff fod mewn swydd a oedd i gael ei 
throsglwyddo i Ferthyr Tudful ac yn y swydd ar 1 Ionawr 2004 pan gyhoeddwyd 
y pecyn.

Cafodd staff a dderbyniodd swyddi naill ai trwy lwybrau recriwtio mewnol neu 
allanol yn y swyddogaethau a effeithiwyd ar ôl y dyddiad terfynol eu trin yn unol 
â’r rheolau arferol sy’n llywodraethu symud i swyddfeydd newydd, ac a nodir yn 
y polisi Symud i Swyddfa Arall.

Canlyniad y dull hwn oedd sicrhau bod tua 90% o’r staff yn symud gyda’u swyddi 
i’r swyddfa newydd pan oedd yn agor. Ceir manylion yr ystadegau sy’n amlinellu’r 
lwfans costau teithio ychwanegol a dalwyd i staff yn Atodiad E.

7.6 Polisi Adleoli

Dyma bwrpas y ddogfen hon:

• Disgrifio’r ffordd y byddai swyddi gwag yn cael eu llenwi yn y cyfnod oedd 
yn arwain at agor swyddfa Merthyr Tudful;

• Hysbysu staff am y broses ymgeisio a dethol a gâi ei dilyn;

• Darparu gwybodaeth am y broses i gefnogi’r rheiny oedd yn dewis chwilio 
am swyddi newydd o ganlyniad i drosglwyddo swyddogaethau penodol 
i Ferthyr Tudful; a  

• Rhoi gwybodaeth am y polisi recriwtio allanol i lenwi swyddi gwag 
gweddilliol ym Merthyr Tudful.

Rhannwyd y Polisi yn dair adran:

1. Swyddi - symudiad mewnol ar draws a thrwy ddyrchafiad i lenwi swyddi 
ym Merthyr Tudful. Hysbysebwyd cyfanswm o 197 o swyddi yn fewnol 
a chafodd 129 ohonynt eu llenwi.

2. Dod o Hyd i Swydd Arall yng Nghaerdydd - I ddechrau, dewisodd 
23 beidio â symud gyda’u swyddi ac yn dilyn oedi o ran agor y swyddfa, 
fe wnaeth 18 arall ddatgan nad oeddent bellach yn bwriadu symud i’r 
swyddfa newydd. Canfu pob un o’r 41 aelod o staff swyddi eraill yng 
Nghaerdydd.

3. Recriwtio agored i lenwi’r swyddi hynny oedd yn dal yn wag ar ôl 
cwblhau’r broses o lenwi’r swyddi yn fewnol - Yn ystod yr ymarfer 
recriwtio allanol, hysbysebwyd 71 o swyddi a llenwyd 60 o swyddi. 
Rhoddwyd gohiriad ar recriwtio 3 mis cyn symud, a hynny am gyfnod 
o 6 mis. Yn ystod yr amser hwn dim ond swyddi busnes hanfodol a 
hysbysebwyd trwy Dimau Cynghori Adnoddau Dynol a’r Ganolfan 
Recriwtio Adnoddau Dynol. Pan gafodd y gohiriad ei godi, roedd 
cyfyngiadau costau rhedeg dirprwyedig ac ailstrwythuro adrannau 
yn golygu na hysbysebwyd unrhyw swyddi eraill tan fis Ebrill 2007.

7.7 Gwaith Allgymorth  

Datblygwyd rhaglen o waith allgymorth mewn ymateb i’r adroddiad a luniwyd 
gan y Bwrdd Prosiect Adnoddau Dynol i gefnogi recriwtio ym Merthyr Tudful. 
Roedd y gweithgaredd hwn hefyd yn ystyried y gwersi a ddysgwyd trwy brofiad 
recriwtio allanol yn unol â pholisi adleoli Merthyr Tudful wrth iddo ddigwydd. 

Annog ceisiadau gan unigolion o grwpiau a dangynrychiolir ar gyfer swyddi a oedd 
i’w symud i Ferthyr Tudful oedd y nod.    

Yn unol â’r nod hwn, sefydlwyd rhaglen o weithgaredd a oedd yn cynnwys:

• Hyfforddi Tîm Prosiect Adnoddau Dynol Merthyr Tudful mewn materion 
amrywiaeth wrth recriwtio. Gwellodd hyn y canllawiau a roddwyd 
i gwsmeriaid a gwnaeth yn siŵr nad oedd hysbysebion swyddi yn 
gwahaniaethu, a’u bod yn apelio at y gynulleidfa ehangaf bosibl. 

• Gweithgareddau allgymorth yn cynnwys ffeiriau recriwtio a diwrnodau 
agored i wella dealltwriaeth ymgeiswyr posibl o broses recriwtio 
Llywodraeth Cynulliad Cymru yn cynnwys y system cymhwysedd 
yn seiliedig ar dystiolaeth.

• Sesiynau codi ymwybyddiaeth. 

• Sefydlu cyswllt â grwpiau lleiafrifol i ganfod y ffordd orau o sicrhau 
eu bod yn ymgysylltu â’r broses recriwtio.

Roedd gweithgareddau penodol Tîm y Prosiect yn cynnwys presenoldeb mewn 
ffeiriau recriwtio a gynhaliwyd yn y mannau canlynol:

• Canolfan Byd Gwaith, Merthyr Tudful 

• Coleg Ystrad Mynach 

• Cyngor Bwrdeistref Sirol Merthyr Tudful  

Cynhaliwyd sesiynau codi ymwybyddiaeth am y system ddethol yn seiliedig 
ar gymhwysedd gweithdrefnau recriwtio Llywodraeth Cynulliad Cymru gyda 
myfyrwyr yng Ngholeg Merthyr Tudful. Gwahoddwyd cynghorwyr gyrfa lleol 
i fynychu hefyd. 

Hysbysebwyd 71 o swyddi a llenwyd 60. O’r rhain, roedd 31 o’r ymgeiswyr 
llwyddiannus o ardal Merthyr Tudful.

7.8 Denu grwpiau a dangynrychiolir

Er mwyn sicrhau bod cymunedau lleol yn cael eu hysbysu ynghylch cyfleoedd 
cyflogaeth yn y swyddfa newydd, mynychodd tîm prosiect Merthyr Tudful 
Fforwm Aml-amrywiaeth a chyfarfod â Chyngor Cydraddoldeb Hiliol y Cymoedd 
(ValRec). Canolbwyntiodd y trafodaethau ar ffyrdd y gallai tîm y prosiect 
gyrraedd cynulleidfa amrywiol. Roedd yn glir o fynychu’r cyfarfodydd hyn bod 
nifer gyfyngedig o grwpiau Pobl Dduon a Lleiafrifoedd Ethnig y gellid eu targedu 
yn yr ardal leol. Roedd crynhoad o bobl o Bortiwgal hefyd yn cael eu cyflogi yn 
y gymuned leol. 

Cadarnhaodd ValRec fod y grwpiau o Bobl Dduon a Lleiafrifoedd Ethnig lleol, 
ar y cyfan, wedi datblygu busnesau teuluol a oedd yn eu cyflogi. Gweithiodd y tîm 
gyda Chyngor Cydraddoldeb Hiliol y Cymoedd hefyd. Cynhyrchwyd taflen yn 
rhoi cyhoeddusrwydd i’r swyddfa newydd a’r cyfleoedd recriwtio, a dosbarthodd 
ValRec hon i’w gysylltiadau. Er mwyn hyrwyddo ymwybyddiaeth o Lywodraeth 
Cynulliad Cymru a’r cyfleoedd cyflogaeth yn y swyddfa newydd ymysg y grwpiau 
hyn, noddodd Llywodraeth Cynulliad Cymru ddyfarniad academaidd a’i gyflwyno 
yn seremoni wobrwyo Cyflawnwyr Ifanc ymysg Pobl Dduon a Lleiafrifoedd Ethnig.  

Roedd yn ffaith ystadegol fod canran uchel o boblogaeth Merthyr Tudful yn 
economaidd anweithgar ac yn derbyn Budd-dal Analluogrwydd. Gweithiodd tîm 
prosiect Merthyr Tudful yn agos â’r Ganolfan Byd Gwaith i drafod ffyrdd o ddenu 
pobl yn y categori hwn a’u helpu’n ôl i gyflogaeth trwy’r cynllun “Yn Awyddus i 
Weithio”. Roedd tîm y Prosiect wedi dechrau gwaith gyda’r Ganolfan Byd Gwaith ar 
ymarfer generig o recriwtio swyddog cymorth gweinyddol. Fodd bynnag, oherwydd 
cyhoeddi uno Cyrff Cyhoeddus a Noddir gan y Cynulliad a’r gohiriad ar recriwtio yn 
sgil hynny, nid aeth y gwaith hwn yn ei flaen.

7.9 Cynllun Hyfforddi

Amlinellodd y ddogfen hon raglen o hyfforddiant a chymorth sydd ar gael i staff 
p’un a ydynt yn dewis symud gyda’r swydd ai peidio. 

Cyflwynwyd y cyrsiau canlynol i staff cyn agor y swyddfa ar gost o £19,723.  

• Rheoli Newid

• Ysgrifennu CV ac Effaith Bersonol

• Dethol a Chyfweld

• Sgiliau Cael Cyfweliad

• Cwrs Gloywi ar Ddethol a Chyfweld

• Sut i ysgrifennu hysbyseb swydd

7.10 Cynefino

Rhoddwyd pecynnau cynefino i staff fel eu bod yn gallu ymgartrefu yn y swyddfa 
newydd heb amharu arnynt yn ormodol. Roedd y pecynnau yn cynnwys:

• Neges o groeso gan Bernard Galton, Uwch Berchennog Cyfrifol - 
Prosiect Adleoli ac Emyr Roberts, Uwch Berchennog Cyfrifol - 
Prosiect Merthyr.

• Protocolau swyddfa

• Amserlenni trenau a bysys

• Map lleol a map o’r swyddfa

• Rhifau ffôn

• Mat llygoden a mat diodydd - â rhifau ffôn defnyddiol a chyfeiriad 
y swyddfa wedi’u hargraffu arnynt

Rhoddodd Cyngor Sir Merthyr Tudful becyn ar wahân gyda manylion am y dref, 
mannau o ddiddordeb ym Merthyr Tudful a’r cyffiniau a digwyddiadau oedd ar fin 
cael eu cynnal. 

Cafodd y staff hefyd sesiynau briffio ar weithdrefnau iechyd a diogelwch a gwacáu 
mewn argyfwng, a’r cyfleusterau ar eu diwrnod cyntaf yn y swyddfa.

7.11 Monitro Cydraddoldeb 

Aseswyd y Polisïau Pobl a ddatblygwyd i gefnogi’r prosiect i weld a oeddent 
yn cydymffurfio â pholisïau a deddfwriaeth Llywodraeth Cynulliad Cymru cyn 
iddynt gael eu cyflwyno. Cynhaliwyd gweithgareddau monitro recriwtio yn unol 
â phrotocolau Llywodraeth Cynulliad Cymru.  

8. Risgiau 

8.1 Y Dull Rheoli Risgiau

Diffiniodd Swyddfa Rheoli’r Rhaglen y dull rheoli risgiau ar gyfer Prosiect Merthyr 
Tudful. Cyfrifoldeb Rheolwr Prosiect Merthyr Tudful oedd perchnogaeth, 
rheolaeth a hysbysu ynghylch risgiau. Roedd unrhyw risgiau a nodwyd a oedd yn 
cael effaith ar draws Rhaglen y Strategaeth Leoli gyfan yn cael eu hanfon ymlaen 
i Swyddfa Rheoli’r Rhaglen. 

Roedd Bwrdd Prosiect Merthyr Tudful yn goruchwylio ac yn trafod risgiau’r Prosiect 
yn rheolaidd ac yn cael copïau o’r gofrestr risg yn tynnu sylw at y prif risgiau 
allweddol i’w hystyried - o ran y tebygolrwydd ohonynt yn digwydd a’r effaith 
gyffredinol ar gyflawni. Roedd y Bwrdd hefyd yn gyfrifol am hysbysu Rheolwr 
y Prosiect o unrhyw risgiau allanol a allai effeithio ar y Prosiect. 

8.2 Risgiau allweddol a reolwyd gan y Prosiect

Ceir crynodeb isod o’r prif risgiau lefel uchel a reolwyd trwy gydol y Prosiect;

• Oedi yn arwain at beidio â chael cytundeb ynghylch pwrpas a dyluniad 
penodol Swyddfa Merthyr Tudful.

• Parhad Busnes a cholli staff hanfodol (ill dau’n gysylltiedig â rheoli’r 
Prosiect a’r Adrannau yn adleoli).

• Cyfathrebu annigonol â rhanddeiliaid.

• Anallu i fodloni’r cerrig milltir cytûn a nodwyd.

• Gallu i gyflawni o fewn y gyllideb.

9. Manteision
Roedd effeithiau (neu fanteision) agor swyddfa Merthyr Tudful yn sylweddol, 
yn bellgyrhaeddol ac yn gysylltiedig â chyflawni amcanion strategol dogfen 
Llywodraeth Cynulliad Cymru - “Cymru: Gwlad Well”. Yr egwyddorion sy’n ei 
llywio yw dyfodol cynaliadwy i Gymru lle mae gweithredu er mwyn sicrhau 
lles cymdeithasol, economaidd ac amgylcheddol yn gweithio gyda’i gilydd i 
greu newid cadarnhaol. Dyma’r manteision terfynol sylfaenol sy’n gysylltiedig 
â’r Strategaeth Leoli:

Manteision Terfynol y Strategaeth Leoli Cyswllt ag Amcan

Gwell hygyrchedd a chyfathrebu i 
gwsmeriaid - gan ddod â Llywodraeth 
Cynulliad Cymru yn nes at bobl Cymru

Bod yn Agored ac yn Hygyrch

Dulliau gweithredu’r Cynulliad i fod yn 
fwy cynaliadwy 

Datblygiad Cynaliadwy Bod 
yn Agored ac yn Hygyrch

Amgylchedd gweithio gwell a mwy arloesol 
i staff - yn cynnwys cyflwyno Gweithio 
Heb Rwystrau

Arloesi 

Cyfleoedd gyrfa newydd gyda’r Cynulliad 
ledled Cymru

Cyfle Cyfartal/Amrywiaeth 

Ysgogi twf ac adfywiad economaidd lleol Adfywio Economaidd/
Amrywiaeth

Cafodd effeithiau gwirioneddol agor yr adeilad newydd eu crynhoi’n fras i ddau 
gategori allweddol;

• Effaith ar ardal Merthyr Tudful (gwellhad i’r economi leol)

• Effaith ar y ffordd y mae Llywodraeth Cynulliad Cymru yn cyflenwi 
ei busnes

Mae Atodiad F yn crynhoi’r cynnydd a wnaed wrth gyflenwi rhai o’r prif fanteision 
a nodwyd ar gyfer Prosiect Merthyr Tudful. Hefyd mae adroddiad gwerthuso 
Gweithio Heb Rwystrau ar gael ar Fewnrwyd Llywodraeth Cynulliad Cymru neu 
drwy ofyn amdano. 

10. Cyllid
Caiff y dull o sicrhau cyllideb Merthyr Tudful a monitro’r gwariant ei grynhoi 
yn Atodiad G. Ceir trosolwg cyllideb yn erbyn cost yn y tabl isod. 

Ar y cyfan, gwariwyd llai hyd yn hyn na’r hyn a nodwyd yn y gyllideb. 
Bu’r tanwariant mwyaf sylweddol ym maes Adnoddau Dynol, o ganlyniad i angen 
llai nag a ragwelwyd am wasanaethau fel cyngor cyfreithiol a gostyngiad yn y nifer 
a ddilynodd gyrsiau hyfforddiant/datblygiad personol. 

10.1 Crynodeb o’r Gyllideb/Costau

£,000 2004/05 2005/06 2006/07 Cyfanswm

Cyllideb 1,199 3,597 7,170 11,966

Gwariant 
Gwirioneddol

913 3,671 6,694 11,278

Amrywiant -286 74 -476 -688

10.2 Costau cynefino - Meysydd Gwariant

£,000 2004/05 2005/06 2006/07

Maes Gwariant Cyllideb
Gwariant 

Gwirioneddol
Cyllideb

Gwariant 
Gwirioneddol

Cyllideb
Gwariant 

Gwirioneddol

Gwasanaethau 
Proffesiynol 

387 337 302 309 145 95

Adeilad 666 500 3,055 3,285 3,505 3,468

Dodrefnu 0 0 0 1 1,316 1,416

TGCh 14 13 101 0 948 677

Adnoddau 
Dynol

132 63 139 76 1,256 1,041

Cyfanswm 1,199 913 3,597 3,671 7,170 6,694

Darperir esboniad byr o bob un o’r meysydd gwariant isod:

Gwasanaethau Proffesiynol 

Mae’r costau hyn yn ymwneud â’r gwasanaethau proffesiynol a brynwyd i reoli 
adeiladu’r adeilad, gan gynnwys y canlynol: Cynghorwyr Eiddo; Clerc Gwaith; 

Cynghorwyr Mynediad; Dylunwyr Mewnol; Ymgynghorwyr Cost a Chynghorwyr 
Cyfreithiol.

Costau Adeiladu 

Roedd y rhain yn cynnwys cost deunyddiau, llafur ac amser i adeiladu’r adeilad.  

Dodrefnu a TGCh

Roedd y rhan hon o’r broses yn golygu cyflogi cyflenwyr dodrefn a dylunwyr 
mewnol i gwblhau’r tu mewn i’r adeilad fel y gallai’r staff symud i mewn. Mae hefyd 
yn cynnwys costau’r TGCh a’r teleffoni ar gyfer yr adeilad a ddarparwyd gan 
wasanaethau TGCh y Llywodraeth Cynulliad Cymru.    

Adnoddau Dynol

Mae’r costau hyn yn ymwneud â’r taliad cymhelliant unwaith yn unig a dalwyd i 
staff er mwyn iddynt aros yn eu swyddi a’r gost reolaidd tymor sefydlog o gostau 
teithio ychwanegol i’r aelodau hynny o staff a symudodd gyda’u swyddi.  

10.3 Costau rheolaidd

Mae’n ddyddiau cynnar o hyd o ran rhedeg y swyddfa, ac mae’r costau 
gwirioneddol yn dal i ymddangos. Seiliwyd y ddarpariaeth ar gyfer costau rheolaidd 
fel cyfleustodau, glanhau, cynnal a chadw a diogelwch ar amcangyfrifon. 

Mae’r contract Prynu ar Brydles ar gyfer yr adeilad yn gyfrifol am wariant o 
£1.254 miliwn y flwyddyn ar gostau net. Bydd y contract hwn yn rhedeg am 
15 mlynedd ac ar ôl hynny bydd Llywodraeth Cynulliad Cymru yn dod yn berchen 
ar yr adeilad. 

Yn 2007-08 gwnaed trosglwyddiad o £2.6 miliwn i’r gyllideb Cyfleusterau 
ac Argyfyngau Adnoddau Dynol i dalu am yr holl feysydd gwariant hyn. 

11. Cyfathrebu

11.1 Cynllun Cyfathrebu

Datblygwyd strategaeth gyfathrebu a’i chymeradwyo ym mis Hydref 2003. 
Amcanion y cynllun oedd:

• Hysbysu, ymgysylltu ac ennill cefnogaeth yr holl staff a rheolwyr llinell 
er mwyn cyflawni nodau cyffredinol y Strategaeth Leoli 

• Nodi’r holl randdeiliaid yn y prosiect a’u budd, a’r ffordd y byddai’r prosiect 
yn cyfathrebu â hwy

• Sicrhau cyfathrebu dwyffordd â staff er mwyn rhoi hyder iddynt fod 
buddiannau staff yn cael eu hystyried ym meysydd a pholisïau allweddol 
yr adleoli

• Datblygu proffil cyhoeddus y swyddfa newydd

Rhannwyd y dulliau cyfathrebu yn rhai mewnol ac allanol.   

11.2 Cyfathrebu Mewnol 

Roedd sawl ffurf ar gyfathrebu mewnol:  

• Gweithdai; clinigau galw heibio; sesiynau diweddaru - trefnwyd y rhain 
yn rheolaidd gan roi cyfle i staff godi materion a oedd yn aml yn effeithio 
arnynt hwy fel unigolion.  

• Ymgynghori â’r Grŵp Cyfeirio Cwsmeriaid - trefnwyd cyfarfodydd o’r 
Grŵp pan oedd eu hangen a’u defnyddio i ymgynghori ar amrywiaeth 
o faterion o’r cynlluniau gofod a’r dylunio mewnol i’r gwaith celf ar gyfer 
y swyddfa newydd. 

• Taflenni newyddion, safle mewnrwyd, ac eitemau mewn cyhoeddiad 
mewnol, Links/Dolenni. Paratôdd Tîm y Prosiect gyfarfodydd briffio 
rheolaidd i roi gwybod i staff am ddatblygiadau diweddaraf y prosiect. 
Roedd y Prosiect hefyd yn ffurfio rhan o safle mewnrwyd cyffredinol 
Rhaglen y Strategaeth Leoli a gallai staff ddysgu am bob agwedd o’r 
prosiect ar y safle - roedd yn cynnwys Bwrdd Prosiect a chofnodion 
y Grŵp Cyfeirio Cwsmeriaid; canllawiau ar y pecyn Adnoddau Dynol; 
yr wybodaeth ddiweddaraf ynglŷn ag adeiladu’r swyddfa; a manylion 
unrhyw waith ymgynghori oedd ar y gweill â staff. Llwyddodd erthyglau 
rheolaidd yn Links/Dolenn i gynnal proffil yr adleoli o fewn Llywodraeth 
Cynulliad Cymru.

• Ymweliadau staff â’r safle - dechreuodd y rhain ym mis Medi 2005 gan 
barhau nes oedd yr adeilad bron wedi’i gwblhau ym mis Awst 2006. 
Trefnwyd teithiau i grwpiau cymysg o staff ac yn ôl Is-adran. 

11.3 Cyfathrebu Allanol 

Roedd dulliau cyfathrebu allanol yn canolbwyntio ar godi proffil cyhoeddus y 
swyddfa newydd, yn enwedig ymhlith y boblogaeth leol. Sefydlwyd cysylltiadau 
â Chyngor Bwrdeistref Sirol Merthyr Tudful a rhanddeiliaid allweddol eraill fel 
Stagecoach; a threnau Cledrau’r Cymoedd. Defnyddiwyd y cysylltiadau hyn yn 
aml i ymdrin â phroblemau staff ynglŷn â gwasanaethau a ddarperid yn yr ardal.

11.4 Seremonïau Agoriadol Merthyr Tudful

Cyn i’r swyddfa agor gwelwyd cynnydd mewn diddordeb yn yr ardal leol. Er mwyn 
ymgysylltu’n llawnach â’r gymuned, cynhaliwyd dwy seremoni agoriadol i nodi 
achlysur agor y swyddfa yn swyddogol. Roedd y digwyddiad cyntaf wedi’i anelu’n 
benodol at grwpiau cymunedol lleol a rhoddodd y dull gweithredu hwn gyfle 
iddynt deimlo eu bod wedi’u cynnwys o’r cychwyn cyntaf. 

Ar 12 Hydref 2006, cynhaliwyd digwyddiad agoriadol anffurfiol gyda Gweinidogion, 
swyddogion Llywodraeth Cynulliad Cymru a staff yn cyfarfod â chynrychiolwyr 
o grwpiau cymunedol lleol, sefydliadau partner, y sectorau preifat a gwirfoddol, 
a’r awdurdod lleol. Roedd hwn yn gyfle allweddol i grwpiau lleol rwydweithio 
a dod i ddeall Llywodraeth Cynulliad Cymru yn well.

Cynhaliwyd agoriad swyddogol y swyddfa gan y Gwir Anrhydeddus Rhodri Morgan, 
Prif Weinidog Cymru, ar 30 Tachwedd 2006. Ymunodd swyddogion o sefydliadau 
fu’n ymwneud â datblygu’r adeilad, sefydliadau partneriaeth, yr awdurdod 
lleol, y sectorau preifat a gwirfoddol, aelodau o’r Rhaglen Strategaeth Leoli 
a staff swyddfa Merthyr Tudful â Gweinidogion a swyddogion Llywodraeth 
Cynulliad Cymru. 

Yn ystod y digwyddiad hwn dadorchuddiwyd plac i ddathlu’r achlysur a chafwyd 
anerchiadau gan y Prif Weinidog, y Gweinidog dros Gyllid, Arweinydd Cyngor 
Bwrdeistref Sirol Merthyr Tudful a Chyfarwyddwr Gweithrediadau Rhanbarthol 
Carillion Construction Cyf.

Yn ystod y ddau ddigwyddiad, cafodd gwesteion eu tywys o amgylch yr adeilad 
a defnyddiwyd byrddau gwybodaeth i arddangos deunydd cyfathrebu allweddol. 
Yn ogystal â Llywodraeth Cynulliad Cymru, roedd gan yr awdurdod lleol a’r 
contractwr adeiladu arddangosfeydd hefyd. 

Llwyddodd y ddau ddigwyddiad i wneud cysylltiadau â’r gymuned a chreu 
cyhoeddusrwydd cadarnhaol i Lywodraeth Cynulliad Cymru.  

12. Gwersi a Ddysgwyd

12.1 Gwersi a Ddysgwyd o fewn y Strategaeth Leoli 

Cynhaliwyd ymarfer nodi gwersi llawn i ystyried y gweithgareddau oedd ynghlwm 
ag adeiladu’r swyddfa ac adleoli’r staff i Ferthyr Tudful.

Mae’r dadansoddiad o’r gwersi a nodwyd wedi helpu i sicrhau bod profiadau 
cadarnhaol a negyddol wedi’u cynnwys yn y trefniadau cynllunio ar gyfer 
y swyddfeydd newydd yn Aberystwyth a Chyffordd Llandudno. Mae’r rhain 
yn cynnwys;

• Sylweddoli nad dim ond prosiect adeiladu oedd hwn. Roedd materion 
yn ymwneud â phobl a newid sefydliadol yn allweddol i gyflenwi newid 
busnes yn llwyddiannus.

• Datblygwyd polisïau adleoli Adnoddau Dynol pwrpasol a’u hintegreiddio 
i Raglen y Strategaeth Leoli ar ei hyd.

• Trefnu digwyddiadau cyfathrebu gyda staff, y cyhoedd a grwpiau 
rhanddeiliaid allweddol.

• Cyflwynwyd safon bwrpasol i’r Rhaglen a Rheoli’r Prosiect yn seiliedig 
ar MSP, Prince2 a Rheoli Risg.

• Amcangyfrif cerrig milltir cynllunio a chynlluniau symud.

• Modelu ariannol a rheoli cyllideb.

12.2 Canlyniad yr Ymarfer Storio Gwersi 

Ceir crynodeb o ganfyddiadau’r ymarfer storio gwersi yn Atodiad H.

13. Archwilio Mewnol
Cynhaliwyd archwiliad mewnol o Raglen y Strategaeth Leoli ym mis Ebrill 2007. 
Daeth y Gwasanaethau Archwilio Mewnol eu bod yn fodlon, ar y cyfan, 
fod rheolaethau Rhaglen y Strategaeth Leoli’n effeithiol.

13.1 Canfyddiadau Allweddol

Mae gan Swyddfa Rheoli Rhaglen y Strategaeth Leoli system reolaethau sefydledig, 
cadarn ac effeithiol o ran rheoli’r Rhaglen gyfan trwy fframwaith soffistigedig 
o gydberthnasau prosiect. Mae personél wedi’u hyfforddi a’u cymhwyso’n addas 
i ddefnyddio’r dull gweithredu hwn, yn cynnwys PRINCE2. Paratôdd Swyddfa 
Rheoli’r Rhaglen hefyd ddetholiad o ganllawiau cynhwysfawr a strategaethau 
cysylltiedig i ddarparu fframwaith y gallai’r Rhaglen weithredu’n effeithiol o’i fewn.  

Sefydlodd Swyddfa Rheoli’r Rhaglen fframwaith effeithiol ar gyfer ymgysylltu 
a chyfathrebu â rhanddeiliaid. Roedd hyn yn cynnwys detholiad o gyfarfodydd 
yn cynnwys Byrddau Prosiect, Uwch Grwpiau Defnyddwyr a Grwpiau Cyfeirio 
Cwsmeriaid yn ogystal â Bwrdd Rhaglen chwarterol a chyfarfodydd misol unigol 
y Bwrdd Prosiect. 

Sefydlodd Swyddfa Rheoli’r Rhaglen hefyd fframwaith ariannol cynhwysfawr yn 
cynnwys taenlenni ac adroddiadau am amcangyfrifon cyllideb a gwariant manwl 
iawn, yn cynnwys dadansoddi’r amrywiant a sylwadau. Roedd tystiolaeth amlwg 
hefyd o fonitro ac asesu cynnydd y Rhaglen yn cynnwys cyflwyno crynodebau risg 
a materion misol a chynlluniau prosiect gan Brosiectau unigol. 

13.2 Argymhellion

Gwnaeth y Gwasanaethau Archwilio Mewnol rai argymhellion er mwyn gwella’r 
rheolaethau a’r fframweithiau presennol.  

• Y Bwrdd Rhaglen i lofnodi neu gymeradwyo Achos Busnes y Strategaeth 
Leoli’n ffurfiol er mwyn cadarnhau a dangos perchenogaeth uwch reolwyr. 

• Swyddfa Rheoli’r Rhaglen i adolygu a diweddaru ei Strategaeth 
Gyfathrebu er mwyn adlewyrchu’r sefyllfa gyfredol a datblygiadau polisi 
diweddar, yn cynnwys Cynllun Gofodol Cymru a Creu’r Cysylltiadau: 
Gwell Gwasanaethau i Gymru. 



32

• Gwella rhai o’r prosesau sefydliadol craidd a sefydlu’r angen i bob Rheolwr 
Prosiect gymryd perchenogaeth ragweithiol am gyflwyno adroddiadau 
ar y Gwersi a Ddysgwyd.  

• Parhau i annog Timau Prosiectau Gweithredu Aberystwyth a Chyffordd 
Llandudno i ddarparu Cynlluniau Rheoli Parhad Busnes i Swyddfa Rheoli’r 
Rhaglen ar gyfer holl Is-adrannau Llywodraeth Cynulliad Cymru sy’n 
adleoli a bod y Cynlluniau Rheoli Parhad Busnes eu hunain yn nodi 
ac yn mynd i’r afael â’r holl feysydd allweddol sy’n effeithio ar barhad 
gweithrediadau.

14. Myfyrdodau
Mae’r Strategaeth Leoli’n cyfrannu at bolisi “Creu’r Cysylltiadau - Cyflawni ar Draws 
Ffiniau: Gweddnewid Gwasanaethau Cyhoeddus yng Nghymru” trwy alluogi rhai 
o’r gwasanaethau a ddarperir yn uniongyrchol gan adrannau Llywodraeth Cynulliad 
Cymru i symud yn nes at gymunedau; darparu cyfleoedd gyrfa da i’r gweithlu yn eu 
hardaloedd eu hunain ac adlewyrchu amrywiaeth dinasyddion Cymru yn well. 

Bydd Rhaglen y Strategaeth Leoli’n goruchwylio datblygiad dwy swyddfa 
newydd arall ledled Cymru ac adleoli staff i’r swyddfeydd hynny. Mae’r safleoedd 
a ddewiswyd wedi’u lleoli yng Nghyffordd Llandudno yn y Gogledd ac yn 
Aberystwyth yn y Canolbarth. Bydd y Rhaglen yn cyfrannu at nod Llywodraeth 
Cynulliad Cymru o ddarparu gwasanaeth sy’n ymateb i anghenion unigol gwahanol 
gymunedau yng Nghymru a darparu gwasanaethau hygyrch, wedi’u teilwra at 
anghenion defnyddwyr. Bydd hyn yn gweddnewid Llywodraeth Cynulliad Cymru 
o fod yn sefydliad â ffocws canolog i sefydliad sy’n cynrychioli Cymru gyfan. 

Mae’r economi leol yn cael hwb wrth i staff wneud defnydd o’r dref a’i 
hamwynderau niferus yn cynnwys siopau, cyfleusterau hamdden, caffis, 
banciau a swyddfa’r post. Gwelwyd cryn effaith hefyd ar y gymuned leol wrth 
i staff ymwneud yn frwd â nifer o weithgareddau gwirfoddol yn cynnwys gweithio 
ar gwrt pêl mewn canolfan deulu; paentio murlun mewn Canolfan Adnoddau 
Iechyd Meddwl; plannu 17,000 o fylbiau cennin pedr yn y gymuned leol; 
adnewyddu derbynfa canolfan gymunedol leol; gweithio ar raglen lanhau Cadwch 
Gymru’n Daclus ym Mlaenau’r Cymoedd; bod yn ymddiriedolwr; gweithio gyda 
phobl ifanc; gweithio gyda llochesi menywod; cefnogi Ymddiriedolaeth y Tywysog; 
dosbarthu taflenni i dîm Cymunedau yn Gyntaf Merthyr Tudful. 

Fel y dengys profiad Merthyr Tudful, bydd cymunedau lleol yn manteisio ar 
dwf economaidd ac adfywiad; gwell hygyrchedd a chyfathrebu â chwsmeriaid; 
gweithrediadau Llywodraeth Cynulliad Cymru sy’n fwy cynaliadwy a chyfleoedd 
gyrfa newydd yn y gwasanaeth sifil ledled Cymru ynghyd â gwell amgylchedd 
gweithio i staff. 

Atodiad A

Strwythur ac Aelodaeth y Bwrdd Prosiect

Uwch Swyddog Cyfrifol 
Emyr Roberts, Cyfarwyddwr, Yr Adran Cyfiawnder Cymdeithasol ac Adfywio 

Uwch Ddefnyddwyr 
Linda Whittaker, Cyfarwyddwr, Tai 
Bob Macey, Prif Weithredwr, Swyddfa Cyllid Ewropeaidd Cymru (WEFO)

Uwch Gyflenwyr 
Gareth Colley, Dirprwy Reolwr Prosiect Caffael Adeiladau  
Julia Clode, Prosiect Adnoddau Dynol 
Julie Bragg, Cynghorydd Adnoddau Dynol 
Jo Cragg-Sapsford, Rheolwr Prosiect Newid Busnes 
Keiron Chappel, Rheolwr Prosiect TGCh 
Kevin Edwards-Bowden, Prosiect TGCh 
Roger Frances, Merlin

Sylwedydd Ochr yr Undebau Llafur   
Kevin Davies

Tîm Prosiect Merthyr Tudful 
Gina Older - Rheolwr Prosiect 
Laurie Hayward - Swyddog Prosiect 
Lesley Simpson - Swyddog Prosiect 
Lynne Jones - Rheolwr Adnoddau Dynol  
Nadine Citric-Williams - Swyddog Cymorth Prosiect 
Cerys Myers - Swyddog Cymorth Prosiect

Tîm Caffael Adeiladau
Allan Boyd -  Rheolwr Prosiect 
Gareth Colley - Dirprwy Reolwr Prosiect 
Keri James - Rheolwr Adeiladwaith TGCh   
Pat Evans - Swyddog Prosiect 
Justin Hayles - Swyddog Cymorth Prosiect

Bwrdd Prosiect Adeiladwaith
Robin Shaw Cyfarwyddwr Trafnidiaeth - Uwch Berchennog Cyfrifol 
Richard W Hughes Adnoddau Dynol (Cyfleusterau ac Argyfyngau) 
Judith Budding (Gwasanaethau Caffael Corfforaethol) 
Richard Baker (Ystadau) 
Richard Wilson (Ystadau) 
Stephen Pritchard (Cynghorydd Allanol) 
Kevin Davies (Ochr yr Undebau Llafur)

Atodiad B

Meini prawf ar gyfer Lleoli Safle  
Merthyr Tudful
Dyma’r Briff ar gyfer y safle:

1. Yng Nghymoedd y De ac o fewn ardal Amcan Un. (Nododd y Gweinidogion 
eu bod yn ffafrio lleoliad yng Ngogledd y Cymoedd).

2. Digon o le i hyd at 300 o staff, gyda lle i ehangu yn y dyfodol. Amcangyfrifir 
mai cyfanswm y lle y bydd ei angen yw 4, 500 metr sgwâr (oddeutu 48,000 
troedfedd sgwâr) gan gynnwys lle atodol a lle i ehangu.

3. Yn agos at gysylltiadau trafnidiaeth gyhoeddus, gan gynnwys y rheilffordd.

4. Yn ddigon amlwg i gael ei gydnabod yn lleol fel Swyddfa Llywodraeth Cynulliad 
Cymru; yn effeithlon ac yn ysgogi staff ac yn groesawgar i ymwelwyr.

5. Yn cydymffurfio’n llawn â darpariaethau mynediad y Ddeddf Gwahaniaethu 
ar Sail Anabledd ac yn cydymffurfio â pholisi Llywodraeth Cynulliad Cymru 
ar fynediad cyfartal ac ymarferoldeb i bawb.

6. Yn sensitif i’r amgylchedd (effeithiau i’w lleihau drwy gynllun swyddfa/adeiladu 
sy’n sensitif i’r amgylchedd).  

7. Y gallu i’w gael yn barod o fewn yr amser lleiaf posibl er mwyn cynnig rhyddhad 
cyn gynted â phosibl i’r pwysau oherwydd prinder lle yng Nghaerdydd. 
(Amcangyfrifir y byddai angen lleiafswm o ddwy flynedd er mwyn darparu 
adeilad o’r maint hwn.)                               

Atodiad C

Niferoedd Recriwtio
Dyddiad Cipio Data - Hydref 2006
Staff a Leolwyd yn Swyddfa Merthyr Tudful - 451

Swyddi a 
Drosglwyddwyd

Staff a 
Adleolwyd

% Staff a 
Adleolwyd  

Mamhilad 
Cwm Cynon 
Caerdydd 
Cyfanswm

19 
54 
358 
431

19 
53 
319 
391

 
 
 

90.7%

Swyddi Newydd Recriwtio

Rheoli Cyfleusterau/
Amcangyfrif Swyddi Newydd 
Swyddi a Recriwtiwyd 
Cyfanswm Nifer Staff

 
20 
 

451

 
 

60 
451

Pecyn Adnoddau Dynol Strategaeth Leoli 
Merthyr Tudful

1. Nodau ac Amcanion

Datblygwyd Pecyn Adnoddau Dynol y Strategaeth Leoli mewn cydweithrediad 
ag Ochr yr Undebau Llafur er mwyn cydnabod yr effaith sylweddol y bydd yr 
adleoli’n ei gael arnoch chi a’ch teuluoedd. Mae’r pecyn yn ychwanegiad at God 
Telerau ac Amodau Gwasanaeth Llywodraeth Cynulliad Cymru a’i nod yw annog 
staff Llywodraeth Cynulliad Cymru a Chyrff a Noddir gan Lywodraeth y Cynulliad 
(CNLC) i symud gyda’u swydd i’r swyddfa newydd ym Merthyr Tudful. Bydd angen 
i staff CNLC gyfeirio at eu Telerau ac Amodau Gwasanaeth eu hunain.

2. Egwyddorion

Bydd yr egwyddorion canlynol a ddatblygwyd mewn partneriaeth ag Ochr yr 
Undebau Llafur Llywodraeth Cynulliad Cymru yn cael eu cymhwyso i’r holl bolisïau 
a gweithdrefnau Adnoddau Dynol a fabwysiedir fel rhan o Raglen Strategaeth Leoli 
Llywodraeth Cynulliad Cymru. Byddant:

• Yn deg, yn gyfiawn ac yn cydymffurfio â deddfwriaeth bresennol

• Yn hyrwyddo cyfle cyfartal i’r holl staff ac yn sicrhau na chaiff unrhyw un 
ei drin yn llai ffafriol ar sail ethnigrwydd; cenedl; lliw; rhyw; cyfeiriadedd 
rhywiol; oedran; statws priodasol; anabledd; crefydd; statws HIV; 
cyfrifoldebau teulu/cartref neu batrymau gweithio

• Yn agored, yn dryloyw ac yn cynnwys staff yn llawn

• Yn meddu ar sianelau cyfathrebu clir

• Yn cael eu cyflwyno mewn modd amserol a chyson

3. Dyddiad Cymhwyso

Gall staff y mae eu swyddi i gael eu trosglwyddo i Ferthyr Tudful ac a oedd yn 
eu swyddi ar 01 Ionawr 2004 fod yn gymwys i dderbyn cymorth o dan delerau’r 
pecyn hwn, sy’n ychwanegol at unrhyw hawl o dan bolisi ‘Symud i Swyddfa Arall’ 
Llywodraeth Cynulliad Cymru. 

Rydym yn pennu’r dyddiad cymhwyso hwn er mwyn cydnabod ymroddiad parhaus 
staff sy’n fodlon symud i’r swyddfa newydd gyda’u swyddi. 

Bydd staff sy’n derbyn swyddi yn y swyddogaethau a effeithir ar ôl y dyddiad olaf 
yn cael eu trin yn ôl y rheolau arferol sy’n rheoli symud i swyddfeydd newydd, 
ac a nodir yn y polisi ‘Symud i Swyddfa Arall’.

4. Cymelldaliadau

Mae cymelldaliad o £2,500 ar gael ar gyfer staff cymwys. Telir y cymelldaliad ar 
ffurf cyfandaliad pan agorir y swyddfa ym Merthyr Tudful. Telir yr un faint i’r holl 
staff cymwys, waeth beth fo’u gradd. Fe’i telir i weithwyr cartref cyn belled â’u 
bod yn gweithio i isadran sydd wedi ei lleoli ym Merthyr Tudful. Ni fydd yn cael 
ei leihau pro-rata ar gyfer staff rhan-amser. Ni fydd yn cael ei leihau os yw aelod 
cymwys o staff yn cael toriad yn ei wasanaeth (ee ar gyfer absenoldeb mamolaeth, 
gwyliau di-dâl neu salwch hirdymor) rhwng nawr a dyddiad y taliad. Ni thelir 
pensiwn arno.

4.1. Ad-dalu Cymelldaliadau

Fel arfer, bydd rhaid ad-dalu cymelldaliadau ar sail pro-rata (gweler paragraff 4.2) 
os nad yw’r sawl sy’n eu derbyn wedi ei leoli ym Merthyr Tudful o fewn 2 flynedd 
i ddyddiad agor y swyddfa: er enghraifft, os yw’r derbynnydd yn ymddiswyddo, 
yn ymddeol neu’n symud o’i wirfodd i swydd yn rhywle arall (gan gynnwys yn sgil 
dyrchafiad). Bydd absenoldeb mamolaeth, pob absenoldeb salwch, absenoldeb 
arbennig â thâl a chyfnodau byr o absenoldeb arbennig di-dâl yn cyfrif tuag at 
y 2 flynedd. Ni fydd raid i staff sy’n cymryd seibiant gyrfa a chyfnodau hir eraill 
o absenoldeb di-dâl ei ad-dalu cyn belled â’u bod yn dychwelyd i Ferthyr Tudful 
wedyn. Gall Llywodraeth Cynulliad Cymru benderfynu nad ydynt am dderbyn  
ad-daliad mewn rhai achosion penodol pe byddai’r amgylchiadau yn golygu bod 
gofyn am ad-daliad yn afresymol.

4.2. Telerau Ad-dalu

Ad-delir ar sail pro-rata ar gyfer pob mis llawn na weithiwyd ym Merthyr Tudful. 
Er enghraifft, bydd rhywun sy’n gadael ar ôl 18 mis yn ad-dalu 6/24 o’r cymelldaliad. 
Yn dilyn ymddiswyddiad neu ymddeoliad, bydd y taliad perthnasol llawn yn cael ei 
dynnu o’r cyflog terfynol. Fel arall, ad-delir mewn rhandaliadau misol dros weddill 
cyfnod y 2 flynedd fel rheol. Er enghraifft, bydd rhywun sy’n gadael ar ôl 18 mis yn 
ad-dalu dros 6 mis. Gellir cytuno ar gyfnodau ad-dalu eraill mewn amgylchiadau 
eithriadol.

5. Lwfans Costau Teithio Ychwanegol

Bydd cyfradd teithio mewn car ar gyfer pawb sy’n derbyn Lwfans Costau Teithio 
Ychwanegol yn cynyddu o 23.8c i 28.1c y filltir o 01 Awst 2004 ac i 30.0c y filltir 
o 01 Awst 2005. O 01 Awst 2006 ystyrir y raddfa fel rhan o’r drafodaeth ehangach 
ynghylch telerau tâl a lwfansau, er nad oes ymroddiad i gynnydd blynyddol. 
Trafodir telerau unrhyw gynnydd yn y dyfodol yng nghyd-destun y sefyllfa 

ariannol ar y pryd. Mae’r Gyfradd Trafnidiaeth Gyhoeddus ar gyfer teithio ar fusnes 
swyddogol yn parhau i fod yr un fath.

Yn gyffredinol, bydd Lwfans Costau Teithio Ychwanegol yn parhau i gael ei dalu 
am 3 blynedd o ddyddiad y symud, yn unol â rheolau arferol y cynllun sydd 
ar waith ar hyn o bryd. Bydd staff cymwys, a oedd mewn swydd sy’n symud ar 
01 Ionawr 2004 ac sy’n dewis symud i swyddfa Merthyr Tudful gyda’u hisadrannau 
presennol yn gallu derbyn Lwfans Costau Teithio Ychwanegol am 5 mlynedd o 
ddyddiad eu symud, fodd bynnag. Bydd holl reolau eraill y cynllun yn parhau 
i fod yn weithredol i’r rhai sy’n derbyn ym Merthyr Tudful yn yr un modd â 
derbynwyr eraill.

5.1. Cyfandaliadau Lwfans Costau Teithio Ychwanegol i staff cymwys 

Yn gyffredinol, bydd Lwfans Costau Teithio Ychwanegol yn parhau i gael ei dalu’n 
fisol fel sy’n digwydd o dan reolau’r cynllun presennol. Fodd bynnag, bydd staff 
cymwys sy’n dewis symud i swyddfa Merthyr Tudful gyda’u hadrannau presennol 
yn gallu dewis, os byddant yn dymuno, derbyn eu taliad Lwfans Costau Teithio 
Ychwanegol ar gyfer un neu ddwy neu dair blynedd ymlaen llaw, ar ffurf 
cyfandaliad. 

5.2. Telerau cyfandaliadau

Cyfrifir cyfandaliadau, ar gyfer y rhai sydd am fanteisio ar y dewis hwn, yn unol 
â’r gweithdrefnau yr ydym wedi cytuno arnynt a’u defnyddio mewn achosion 
blaenorol pan dalwyd Lwfans Costau Teithio Ychwanegol ymlaen llaw. Dim ond 
ar gyfer teithiau yr aed arnynt mewn gwirionedd y mae Lwfans Costau Teithio 
Ychwanegol yn daladwy. Bydd disgwyl i’r rhai sy’n derbyn y tâl ynghyd â’u rheolwyr 
llinell gadw cofnod o deithiau yr aed arnynt mewn gwirionedd a bydd y cofnod 
hwn yn cael ei gysoni’n flynyddol â’r swm a dalwyd ymlaen llaw. Caiff unrhyw 
dandaliadau eu talu ar ffurf cyfandaliad ar ddiwedd y flwyddyn. Bydd unrhyw 
ordaliadau yn cael eu tynnu o’r cyfandaliad nesaf, os yw hynny’n gymwys, neu eu 
casglu o’r cyflog.

5.3. Ad-dalu cyfandaliad Lwfans Costau Teithio Ychwanegol

Bydd Lwfans Costau Teithio Ychwanegol a delir ymlaen llaw yn ad-daladwy os 
yw’r sawl sy’n ei dderbyn yn peidio â bod yn gymwys am y Lwfans cyn diwedd y 
cyfnod y gwnaed y taliad ymlaen llaw ar ei gyfer. Er enghraifft, bydd yn ad-daladwy 
os yw’r derbynnydd: yn symud i fyw yn nes at y swyddfa newydd  ac nad yw 
bellach yn gymwys ar gyfer y Lwfans; yn ymddiswyddo, yn ymddeol neu’n symud 

yn wirfoddol i swydd yn rhywle arall; yn cymryd seibiant gyrfa neu’n dechrau 
gweithio o adref. Nid fydd staff sydd ar absenoldeb mamolaeth, absenoldeb 
salwch hirdymor neu gyfnodau o wyliau arbennig yn gymwys ar gyfer y Lwfans tra 
byddant i ffwrdd o’u swyddi, ond ni ddisgwylir iddynt ad-dalu unrhyw Lwfans a 
dalwyd ymlaen llaw ac sy’n ddyledus cyn belled â’u bod yn dychwelyd i’w swydd 
ar ddiwedd eu habsenoldeb, pan ail-gyfrifir eu hawl i’r Lwfans yn y dyfodol.

Gall Llywodraeth Cynulliad Cymru benderfynu peidio â gofyn am ad-daliad mewn 
rhai achosion penodol, pe byddai’r amgylchiadau, yn nhyb Llywodraeth Cynulliad 
Cymru, yn golygu bod gofyn am ad-daliad yn afresymol.

5.4. Telerau ad-dalu Lwfans Costau Teithio Ychwanegol

Bydd gofyn i bawb sy’n derbyn Lwfans ac sy’n dewis cymryd y cyfandaliad ymlaen 
llaw lofnodi cytundeb ynglŷn â thelerau ad-dalu. Cynghorir unrhyw unigolyn sy’n 
pryderu y gallai ad-dalu yn y dyfodol beri anhawster ariannol i beidio â chymryd 
y cyfandaliad. 

Os yw derbynnydd yn parhau i gael ei gyflogi gan Lywodraeth Cynulliad Cymru, 
bydd unrhyw ordaliad o’r Lwfans yn cael ei gasglu fel arfer dros y cyfnod y byddai 
wedi cael ei ennill. Er enghraifft, os yw gweithiwr yn derbyn taliad blwyddyn 
ymlaen llaw o’r Lwfans, ac yna’n peidio â bod yn gymwys ar ôl 4 mis, bydd yn cael 
ei adennill dros 8 mis. Gellir cytuno ar delerau ad-dalu eraill os yw Llywodraeth 
Cynulliad Cymru yn ystyried bod hynny’n briodol. 

Os yw’r derbynnydd yn gadael cyflogaeth Llywodraeth Cynulliad Cymru, 
bydd unrhyw swm sy’n weddill yn cael ei adennill o’r cyflog terfynol. Os nad yw’r 
cyflog terfynol yn ddigonol, bydd yn ofynnol i’r unigolyn ad-dalu’r balans o fewn 
3 mis i’w ymadawiad. 

6. Benthyciad Car/Beic Modur

Gall aelodau staff y mae angen iddynt brynu car er mwyn teithio i’w lleoliad 
gwaith newydd ym Merthyr Tudful wneud cais am fenthyciad di-log ar gyfer car/
beic modur. Ni fydd cyfanswm y benthyciadau (gan gynnwys unrhyw fenthyciad 
arall y mae’r hawliwr eisoes wedi ei dderbyn) yn fwy na £5,000 (sef y trothwy 
eithrio treth). Bydd rhaid ad-dalu’r benthyciad dros gyfnod o ddim mwy na 
6 mlynedd. Bydd rhaid i ymgeiswyr brofi bod arnynt angen prynu car (gan gynnwys 
uwchraddio neu brynu ail gar teulu) ac nad yw’n rhesymol iddynt deithio i’r 
gwaith mewn modd arall. Bydd gan Lywodraeth Cynulliad Cymru ddisgresiwn ym 
mhob achos i wneud rhagdaliad neu beidio. Ni fydd derbyn rhagdaliad cyflog yn 
hawl awtomatig. 

6.1. Ad-dalu Benthyciad Car/Beic Modur

Bydd y benthyciad car/beic modur yn cael ei ddidynnu’n ôl y gyfradd fisol y 
cytunwyd arni gyda’r aelod o staff yn unol â’r tabl ad-daliadau a nodir yn y polisi 
benthyciad Car/Beic Modur. Ni ychwanegir unrhyw log at y swm a fenthycwyd. 

Pe byddai methiant i dalu’r ad-daliadau, am ba bynnag reswm, bydd Llywodraeth 
Cynulliad Cymru yn ceisio adennill y benthyciad drwy bob dull priodol gan 
gynnwys gweithrediadau’r Llys Sirol ac atafaelu enillion (hy didyniad llawn o gyflog).

6.2. Ad-dalu wrth adael Llywodraeth Cynulliad Cymru    

Os yw derbynnydd y benthyciad yn gadael cyflogaeth Llywodraeth Cynulliad 
Cymru, bydd unrhyw falans yn cael ei gasglu o’i gyflog terfynol. Os nad yw’r cyflog 
terfynol yn ddigonol, bydd yn ofynnol i’r unigolyn dalu’r balans o fewn 3 mis 
i’w ymadawiad.

7. Adleoli Cartref 

Gall staff fod yn gymwys i Lywodraeth Cynulliad Cymru dalu iddynt Adleoli Cartref 
os gallant brofi eu bod yn bodloni’r meini prawf canlynol:

• Mewn swydd sy’n symud i swyddfa Merthyr Tudful ar 1 Ionawr 2004.

• Hawl i lwfans costau teithio ychwanegol yn unol â Thelerau ac Amodau 
cyfredol Llywodraeth Cynulliad Cymru (Trosglwyddo Staff adran 4.1.15).

• Yn gallu profi bod cynnydd sylweddol naill ai yn yr amser teithio dyddiol 
neu’r pellter teithio dyddiol. Diffinnir “sylweddol” fel cynnydd o 30%.

• Symud i eiddo sydd o fewn 10 milltir o swyddfa newydd Merthyr Tudful.

Bydd angen i Reolwyr Llinell a Phenaethiaid Is-adrannau asesu ceisiadau yn erbyn y 
meini prawf uchod a sefydlu a oes rhesymau cadarn yn seiliedig ar gost/budd dros 
gefnogi cais. Er enghraifft, a fydd talu cost adleoli cartref yn well gwerth am arian 
na thalu Lwfans Costau Teithiol Ychwanegol dros gyfnod o 5 mlynedd.

Bydd parhad busnes yn ffactor allweddol wrth ddod i benderfyniad a bydd 
cynlluniau parhad busnes is-adrannol yn adnodd cyfeirio defnyddiol wrth ystyried 
yr agwedd hon ar y cais.

Atodiad E

Amcangyfrif Cost Lwfans Costau Teithio 
Ychwanegol

Adran Nifer y Staff
Swm 

blynyddol

Cyfanswm 
Lwfans i’w 

hawlio

SJR - Cymunedau

3 Blynedd 
5 Mlynedd

7 
16

£51,679 
£35,202

£155,037 
£176,010

SJR - Uned Diogelwch Cymunedol

3 Blynedd 
5 Mlynedd

1 
14

£2,877 
£30,550

£8,631 
£152,750

SJR - Tai

3 Blynedd 
5 Mlynedd

20 
40

£43,585 
£78,524

£130,755 
£392,623

WEFO - Polisi

3 Blynedd 
5 Mlynedd

11 
6

£24,260 
£15,281

£72,780 
£76,405

WEFO - Gwasanaethau Corfforaethol

3 Blynedd 
5 Mlynedd

11 
18

£14,808 
£26,288

£44,424 
£131,440

WEFO - Rhaglenni 

3 Blynedd 
5 Mlynedd

6 
19

£5,558 
£18,829

£6,674 
£94,145

Strategaeth Leoli

3 Blynedd 
5 Mlynedd

4 
5

£4,979 
£6,491

£14,937 
£32,455

Swm 
Blynyddol

Cyfanswm 
dros 

3/5 mlynedd

Cyfanswm 
Lwfans am 
3 blynedd

60 £147,746 £443,238

Cyfanswm 
Lwfans am 
5 mlynedd

118 £211,165 £1,055,828

Cyfanswm 178 £358,911 £1,499,066



48

Atodiad F

Dadansoddiad Manteision/Effaith
Mae’r tablau canlynol yn crynhoi’r cynnydd a wnaed wrth gyflwyno rhai 
o’r manteision allweddol a nodwyd ar gyfer Prosiect Merthyr Tudful.

Effeithiau Cymdeithasol ac Economaidd

Effaith/Mantais Allweddol Canlyniad/Diweddariad Cynnydd

Ailddosbarthu llawer o gyfoeth o 
Gaerdydd i ardal Merthyr Tudful gan 
gyfrannu tuag at adfywiad economaidd 
ardal Amcan Un.

Ar y gweill - Mae astudiaeth 
economaidd o effaith y Strategaeth 
Leoli ar gymunedau lleol yn cael ei 
chomisiynu.

Symbylu’r economi leol ymhellach 
drwy ddod yn stori lwyddiant arall 
fydd yn ei thro o gymorth i annog 
cwmnïau/sefydliadau eraill i’r ardal.

Yn cael ei gyflawni - Mae ailddatblygu 
pellach ar safle Rhyd-y-car bellach 
wedi cychwyn, gyda Chyngor 
Bwrdeistref Sirol Merthyr Tudful 
yn adeiladu canolfan fusnes.

Cynyddu cyfleoedd am swyddi 
yn ardal Merthyr Tudful.

Cynyddu’r cyfleoedd gyrfa â sgiliau 
mewn ardaloedd o amddifadedd 
hirdymor.

Cynyddu amrywiaeth o fewn 
Llywodraeth Cynulliad Cymru 
drwy ddarparu cyfleoedd recriwtio 
ledled Cymru.

Cyflawnwyd - Mae 451 o swyddi 
Llywodraeth Cynulliad Cymru bellach 
wedi eu lleoli ym Merthyr Tudful. 
Hysbysebwyd 60 o’r swyddi hyn yn 
allanol a recriwtiwyd 59 yn lleol, 
ac roedd 31 o’r rheiny o ardal Merthyr 
Tudful. Sefydlwyd cynllun Prentisiaeth 
Fodern Sylfaenol hefyd a recriwtiwyd 
10 o staff yn lleol, gyda 6 o staff yn 
gweithio yn swyddfa Merthyr Tudful.

Presenoldeb cymunedol. Yn cael ei gyflawni - Mae staff 
wedi ymgysylltu â’r gymuned leol 
ac wedi cynnal nifer o weithgareddau 
gwirfoddol gan gynnwys - gweithio ar 
gwrt pêl, paentio murlun a phlannu 
17000 o fylbiau cennin pedr.

Helpu i wella a symbylu darpariaethau 
trafnidiaeth gyhoeddus leol.

Cyflawnwyd - Mae gwelliannau i 
gysylltiadau trafnidiaeth gyhoeddus 
wedi cynnwys cyflwyno arosfan bws 
newydd o fewn 500 metr i’r swyddfa, 
ac mae Trenau Arriva Cymru i ddarparu 
gwasanaethau rheilffordd amlach.

Effaith ar y ffordd y mae Llywodraeth Cynulliad Cymru 
yn cyflawni ei busnes

Arloesi

Effaith/Mantais Allweddol Canlyniad/Diweddariad Cynnydd 

Gwella amgylcheddau gwaith a chodi 
morâl y staff.

Cyflawnwyd - ardaloedd Peilot 
Gweithio Heb Rwystrau wedi cyflwyno 
defnydd mwy effeithiol o le mewn 
swyddfeydd gan arwain at ddewisiadau 
amrywiol o ran mannau gweithio 
a mwy o fannau cyfarfod ffurfiol 
ac anffurfiol. Mae dadansoddiad 
o ganfyddiadau arolwg staff yn dangos 
bod 89% o’r staff a holwyd wedi 
ymateb yn ffafriol i’r newidiadau. 
Roedd tua 70% o staff yn teimlo bod 
gwaith tîm a chyfathrebu wedi gwella’n 
uniongyrchol.

Sbarduno a manteisio i’r eithaf ar 
arferion gwaith newydd, amgylcheddau 
gwaith newydd a thechnoleg 
newydd - gan gynnwys gwella TGCh 
(fideo gynadledda bwrdd gwaith, 
dyfeisiadau aml-swyddogaeth).

Cyflawnwyd - ardaloedd Peilot 
Gweithio Heb Rwystrau wedi cyflwyno 
ffyrdd newydd o weithio gan gynnwys 
rhannu desgiau; system o weithio 
wrth sawl gweithfan; podiau meddwl; 
man cyfarfod ymneilltuo anffurfiol; 
mannau gwasanaeth offer swyddfa 
canolog ac atebion storio symudol. 
Mae TG newydd hefyd wedi ei osod 
- cynadledda fideo a llais; teleffoni 
crwydrol ynghyd ag argraffwyr  
aml-swyddogaeth. .

Datblygu Cynaliadwy (Gweithredu’r sefydliad yn fwy 
cynaliadwy)

Effaith/Mantais Ddisgwyliedig Canlyniad/Diweddariad Cynnydd

Lleihau gorlenwi yn y swyddfa 
bresennol ym Mharc Cathays, 
Caerdydd.

Cyflawnwyd - Lleihawyd nifer y 
swyddi yng Nghaerdydd gan 358.

Darparu lle ym Mharc Cathays 
er mwyn galluogi gweithgareddau  
ad-drefnu ac ailwampio pellach.

Cyflawnwyd - Mae gweithgareddau 
ailwampio bellach wedi digwydd lle’r 
oedd rhagor o le.

Eiddo newydd i fod yn garedig wrth 
yr amgylchedd a chyflawni safon 
ragorol BREEAM.

Cyflawnwyd - dyfarnwyd statws 
rhagorol BREEAM i swyddfa newydd 
Merthyr Tudful ym mis Mai 2007.

Atodiad G

Rheolaeth Ariannol

Dadansoddiad Cost a Budd

Mewn cydweithrediad ag Is-adran Cyngor Economaidd Llywodraeth Cynulliad 
Cymru ac Ymgynghorwyr Cost allanol, datblygwyd arfarniadau economaidd er 
mwyn ymchwilio i’r amrywiol lwybrau caffael ar gyfer swyddfa Merthyr Tudful 
- sef Prydlesu, Prynu ar Brydles a Phrynu â Chyfalaf. Mae arfarniadau economaidd 
yn defnyddio cyfradd disgownt Trysorfa EM o 3.5% ac yn cynrychioli’r gwerth 
presennol ar gyfer pob buddsoddiad dros gyfnod cynllunio safonol (20 mlynedd 
yn yr achos hwn). Yn ychwanegol, amcangyfrifwyd gwerth ariannol y manteision 
cysylltiedig, i Lywodraeth Cynulliad Cymru yn ogystal ag i’r gymuned leol. 

Prynu’n gyfan gwbl oedd yn cynnig y gwerth gorau am arian, ac yna prynu ar 
brydles, a phrydlesu safonol oedd y dewis drutaf. Roedd y llwybr caffael prynu 
ar brydles a fabwysiadwyd ar gyfer swyddfa Merthyr Tudful yn cymryd i ystyriaeth 
arian a oedd ar gael o fewn Llywodraeth Cynulliad Cymru adeg cynnal yr 
ymarfer tendro.

Amcangyfrif y Gost  

Lluniwyd ffigurau’r gyllideb wirioneddol o waith amcangyfrif a gyflawnwyd yn 
bennaf gyda chynghorwyr proffesiynol perthnasol (yn ymwneud ag adeiladu 
yn ogystal  ag Adnoddau Dynol). Profwyd a chymeradwywyd methodoleg 
y broses amcangyfrif hon a chadernid y ffigurau gan gydweithwyr o fewn yr 
Adran Gyllid a Gwasanaethau Archwilio Mewnol. Diweddarwyd yr amcangyfrifon 
cost yn rheolaidd a rhoddwyd gwybod i gydweithwyr o fewn yr Adran Gyllid 
am ddatblygiadau. 

Swyddfa Merthyr Tudful - Cyllideb

Dyrannodd Swyddfa Rheoli’r Rhaglen “derfyn arian parod” ar gyfer Prosiect Merthyr 
Tudful i gynnwys costau cyflwyno’r holl agweddau ar y swyddfa newydd. Roedd y 
terfyn arian parod hwn yn cynnwys costau adeiladu ac Adnoddau Dynol ac fe’i 
cefnogwyd gan lefelau goddefiad ar gyfer monitro gwariant.

Monitro gwariant  

Roedd yn ofynnol i dîm y Prosiect fod â gweithdrefnau monitro gwariant yn eu 
lle a oedd yn cydymffurfio’n llawn â chanllawiau Cyllid a Chaffael Llywodraeth 
Cynulliad Cymru. Roedd y rhain yn cynnwys;

• Cofnodi proffiliau cyllideb.

• Dilyn rheolau Caffael wrth brynu nwyddau neu wasanaethau.

• Cadw copïau o anfonebau a dalwyd a’u gosod ar ffeiliau cofrestredig.

• Prosesu anfonebau a dderbyniwyd yn brydlon.

• Cofnodi manylion anfonebau ar system fonitro.  

Cynhyrchwyd adroddiadau ariannol cryno misol ar lefel y Prosiect a’r Rhaglen 
ac roeddent yn cynnwys dadansoddiad o amrywiant. 

Atodiad H 

Gwersi a Ddysgwyd 

Beth Weithiodd yn Dda

Bydd llwyddiant yr adleoli i Ferthyr Tudful yn parhau i gael ei asesu.  
Rhoddir y prif ganfyddiadau a nodwyd i ddechrau yn y crynodeb canlynol; 

Llywodraethu • Arweinyddiaeth gref a chyson yn ategu gwneud 
penderfyniadau a chyfathrebu da gyda staff yn helpu 
i osgoi rhwystredigaeth ac anghytundeb.

• Amgylchedd o reolaeth wedi’i strwythuro’n greiddiol 
i’r broses gyflenwi gan ddefnyddio’r dull Prince2/
Rheoli Rhaglenni Llwyddiannus. Ategwyd hyn gan 
reolaeth gyllidebol ariannol glir ac atebol ynghyd 
â rhannu gwybodaeth ac arferion gorau. 

• Sefydlwyd Grŵp Cyfeirio Cwsmeriaid er mwyn 
sicrhau bod ymgynghori ac ymgysylltu â staff yn rhan 
weithredol o’r broses benderfynu.

Materion Adnoddau 
Dynol/Pobl

• Datblygwyd y Pecyn Adnoddau Dynol hollgynhwysol 
gydag Ochr yr Undebau Llafur ac ymgynghorwyd yn 
eang arno gan ddarparu cymhelliant i staff adleoli 
gyda’u swydd.

• Cynhaliwyd cyfathrebu a rhyngweithio’n ymwneud 
â materion Adnoddau Dynol drwy gydol y prosiect 
a chroesawyd hyn gan staff.

• Mae nifer dda o gyfleoedd am swyddi newydd a rhai 
oedd yn bodoli eisoes bellach ar gael y tu allan i 
Gaerdydd ar draws y graddau gan gynnwys yr Uwch 
Wasanaeth Sifil.

Cyfathrebu • Sefydlwyd llinellau cyfathrebu mewnol ac allanol da - 
Cyngor Bwrdeistref Sirol Merthyr Tudful/Grwpiau 
Cyfeirio Cwsmeriaid/Swyddogion Cyswllt Adrannol/
Ochr yr Undebau Llafur.

• Roedd diweddariadau ar y mewnrwyd yn rhoi 
gwybodaeth i staff ac roedd blwch post canolog 
yn cynnig llinell gyswllt glir yn uniongyrchol â thîm 
y prosiect.

• Croesawyd ymweliadau â Merthyr Tudful gan staff 
oedd yn adleoli.

Symud • Adleoli staff wedi ei gyflawni mewn camau hylaw.

Adeiladu • Yr adeilad yn cynnig gwell amgylchedd gwaith ar gyfer 
staff ac yn ateb gofynion rhanddeiliaid.

• Digon o le cynllun agored yn gweithio’n dda gyda 
chyfleoedd cyfarfod gwych.

• Ymgynghoriad a rhyngweithiad staff gyda dylunwyr 
mewnol wedi darparu atebion da ar gyfer mannau 
ymneilltuo. 

• Datblygwyd perthynas waith dda rhwng y Prosiect 
Adeiladu a’r datblygwr allanol. 

ICT • Gweithiodd y TGCh a’r Teleffoni o’r cychwyn cyntaf.
• Sicrhaodd penodi Rheolwr TGCh o fewn Prosiect 

Caffael yr Adeilad er mwyn edrych ar symud, 
fod cerrig milltir wedi eu cyflawni .

• Amgylchedd gwaith wedi’i drawsnewid yn llwyr.
• Syniadau TG newydd, arloesol wedi’u mabwysiadu 

- gwell Cynadledda Fideo a Llais/Byrddau Glanhau’n 
Lân/Fideo Gynadledda Bwrdd Gwaith. 



55

Materion lefel uchel allweddol a nodwyd yn ystod Gwersi 
ffurfiol a Nodwyd

Nodwyd y materion lefel uchel canlynol ar gyfer gweithredu ar unwaith a gwaith 
lliniarol, yn ystod y broses adnabod gwersi. 

Llywodraethu • Mater - Cytunwyd bod y Trefniadau Llywodraethu’n 
gweithio’n dda ar gyfer adleoli i Swyddfa 
Merthyr Tudful. Cwestiynwyd yr addasrwydd ar gyfer 
Swyddfa Cyffordd Llandudno ac Aberystwyth sydd 
eto i ddod, oherwydd y llwybrau caffael gwahanol 
sy’n mynnu bod penderfyniadau allweddol yn cael 
eu gwneud o fewn cyfnod o 7 diwrnod gwaith 
cytundebol. 

• Cam lliniaru - Cynhaliwyd archwiliad a sefydlwyd 
proses newydd ym mis Ebrill 2008. 

Rheoli Cyfleusterau • Mater - Roedd angen i Reoli Cyfleusterau chwarae 
rhan weithredol wrth gynllunio a datblygu pob 
swyddfa newydd cyn cyrraedd y cam symud. 
Hefyd, rhaid diffinio a chytuno’n glir ar rolau a 
chyfrifoldebau penodol gan ymgorffori arferion 
busnes newydd cyn trosglwyddo’r adeilad.

• Cam lliniaru - Sicrhau bod y bobl Adnoddau Dynol 
(Cyfleusterau) craidd yn eu lle o leiaf 6 mis cyn i’r 
swyddfa agor a’u bod mewn cysylltiad llawn â Thîm 
y Prosiect wrth roi’r cynllun symud ar waith a datblygu 
gweithdrefnau ac ati ar gyfer rheoli’r swyddfa o ddydd 
i ddydd pan fydd yn symud i weithredu’n arferol. 
Hefyd, mae rhyngddibyniaethau gyda’r adolygiad 
a datblygiad Rheoli Cyfleusterau wedi eu nodi.

TGCh • Mater - Perthynas rhwng contractwyr TGCh (Siemens) 
a chontractwyr adeiladu (Carillion Construction Cyf) 
yn dadfeilio ar adegau allweddol yn ystod y prosiect.

• Cam lliniaru - Sicrhawyd adnodd penodol 
Llywodraeth Cynulliad Cymru er mwyn rheoli 
prosiect rhyngwyneb TGCh/adeiladu. Ni ddylai hyn 
fod yn angenrheidiol ar gyfer swyddfeydd Cyffordd 
Llandudno nac Aberystwyth - ond dylid nodi a 
chynllunio ar gyfer rhyngddibyniaethau allweddol 
rhwng TGCh a’r contractwyr adeiladu.   

Amrywiaethau 
Adeiladu

• Mater - Rhaid manylu ar y modd yr ymdrinnir ag 
archebion amrywiadau adeiladu er mwyn lleihau’r 
nifer sydd eu hangen. 

• Cam lliniaru - Mae adolygiad ar y gweill ar hyn o bryd 
a bydd gweithdrefnau llofnodi a newid rheolaeth 
diwygiedig yn cael eu gwneud yn gliriach gydag un 
person cyfrifol yn awdurdodi unrhyw amrywiadau 
sy’n hanfodol ee am resymau iechyd a diogelwch.

Cerrig milltir 
Cynllunio a 
chyflawni

• Mater - Roedd symud staff i’r adeilad i gyd-fynd 
â cherrig milltir a sefydlwyd ac a gyhoeddwyd 
yn golygu prinder amser ar gyfer cwblhau nifer o 
weithgareddau cynnal a chadw craidd yn yr adeilad - 
yn arbennig iechyd a diogelwch/diogelwch/gwresogi. 

• Cam lliniaru - Mae’r cynlluniau ar gyfer swyddfeydd 
Cyffordd Llandudno ac Aberystwyth bellach wedi 
eu hadolygu a lefelau goddefiad ychwanegol wedi 
eu sefydlu.   

Ymgynghori • Mater - Roedd nifer y dewisiadau cyflawni a 
gyflwynwyd ac a drafodwyd ar lefel Grŵp Cyfeirio 
Cwsmeriaid a Bwrdd Prosiect yn cymryd gormod 
o amser ac yn effeithio ar gyflawni cerrig milltir. 

• Cam lliniaru - Cafodd rolau a chyfrifoldebau penodol 
ar gyfer cyflawni Swyddfeydd Cyffordd Llandudno 
ac Aberystwyth eu hegluro yn ystod yr adolygiad 
Llywodraethu.

Atodiad I 

Llinell Amser Cyflawni

Mehefin

Gorffennaf

Awst

Medi

Hydref

Tachwedd

Rhagfyr

Ionawr

Chwefror

Mawrth

Ebrill

Mai

Mehefin

Gorffennaf

Awst

Medi

Hydref

Tachwedd

Rhagfyr

2004

Cabinet yn Ailgadarnhau ei
Ymrwymiad i’r Prosiect

Tachwedd

Cyfarfod 1af Bwrdd
Prosiect Merthyr 
ar 18 Mehefin

Cyhoeddi’r  
Pecyn Tâl  
Tachwedd

Tendro ar gyfer y 
Contract Adeiladu 

Chwefror

Ymweliadau Staff 
yn Cychwyn 

Mai

Newid Cyfeiriadedd 
yr Adeilad 
Gorffennaf

2003

Cwblhau Prynu Safle 
Rhyd-y-car  

Mai

Ionawr

Chwefror

Mawrth

Ebrill

Mai

Mehefin

Gorffennaf

Awst

Medi

Hydref

Tachwedd

Rhagfyr

Cyngor Bwrdeistref Sirol
Merthyr Tudful yn rhoi
Caniadtâd Cynllunio

Ionawr

Llofnodi Contract 
Adeiladu Carillion 

Ebrill

Cwblhau’r
Sylfeini
Mehefin

2005

Seremoni Torri
Tywarchen

Mawrth

Cychwyn y
Gwaith Adeiladu

Ebrill

Argraff Arlunydd 
Gorffennaf

Cwblhau’r Fframwaith Awst

Ymweliad y Gweinidogion
Sue Essex a Huw Lewis

“Gwaith ar adeilad newydd
yn symud ymlaen yn dda

ac yn gyflym...”
Tachwedd

2007

Ymweliadu
Safle

Is-adrannol
Ebrill 

Cwblhau’r  
To Llechi  
Ionawr

Adroddiad Cysyniadau 
Dylunio Mewnol - 
Elfennau Gweledol a 
Gweithio Heb Rwystrau  
Ebrill

Dyfarniad
‘Rhagoriaeth’ 

BREEAM 
Mai

Digwyddiad Agoriadol 
Anffurfiol  
Hydref

Dyfarnwyd 
Tystysgrif y 

Ddraig Werdd 
Medi

2006

Cwblhau’r Gwaith 
Brics Allanol 
Chwefror

Gorffen Dodrefnu / 
Cwblhau 
Ymarferol 
Awst

Agoriad Swyddogol 
Prif Weinidog
“Mae’r swyddfa yn  
darparu amgylchedd 
gweithio rhagorol.  
Mae staff yn defnyddio 
cyfleusterau Merthyr  
gan gyfrannu at yr  
economi leol”.  
Tachwedd

Symud staff wedi’i 
Gwblhau 
Ionawr

Gwirfoddoli ym Merthyr
“Mae nifer o staff Llywodraeth Cynulliad 
Cymru yn gwirfoddoli yn y gymuned leol. 
Rwy’n gobeithio y bydd y cysylltiadau 
hyn yn tyfu yn y dyfodol”. 
Emyr Roberts Uwch Swyddog  
Cyfrifol y Prosiect

Cau’r Prosiect 
yn Ffurfiol 

Ionawr

Gwaith 
Adeiladu 

wedi’i 
Gwblhau 

Hydref

Powells Furniture yn 
Cwblhau’r Gwaith

Gosod Hydref

Cochrane McGregor & Associates 
yn diwygio cynllun y

llawr i adlewyrchu 
Chwefror

Rheolwr Caffael Adeiladu 
yn derbyn Tystystrif Nawdd 

Adeiladu 
Mawrth

melynwyrdd, caci, calch

llwydlas, llwydfelyn, sialc

browngoch, porffor

Ionawr

Chwefror

Mawrth

Ebrill

Mai

Mehefin

Gorffennaf

Awst

Medi

Hydref

Tachwedd

Rhagfyr

Ionawr

Chwefror

Mawrth

Ebrill

Mai

Mehefin

Gorffennaf

Awst

Medi



60

Copïau pellach
Gellir eu cael yn electronig o’r wefan

www.cymru.gov.uk/strategaethleoli


